
არჩილ თალაკვაძე: „გუშინ, საქართველოს პრეზიდენტმა პარლამენტში დატოვა საკუთარი ანგარიშის განხილვის პროცესი. მან თავი აარიდა იმ კითხვებს და კრიტიკას, რომელიც პარლამენტში შესაძლოა მის ანგარიშთან დაკავშირებით ყოფილიყო. ასევე, ანგარიში იყო ძალიან მოკლე და ამომწურავი ინფორმაცია, როგორც მისი საქმიანობის, ასევე ქვეყნისთვის მნიშვნელოვანი საკითხების შესახებ ჩვენ ვერ მივიღეთ. თუ საქართველოს პრეზიდენტს ნამდვილად სურს, რომ ჩვენს შეკითხვებს გასცეს პასუხი და კითხვა-პასუხის რეჟიმში მოგვაწოდოს ის ინფორმაცია, რაზეც გუშინ მიგვითითებდა და რაზეც გუშინ გვითხრა, რომ რეგლამენტის დარღვევით შეგვეცვალა განხილვის პროცესი, ჩვენ მზად ვართ და ვთავაზობთ მას, უმრავლესობასთან სატელევიზიო დებატებს, სადაც კითხვა-პასუხის რეჟიმში მზად ვართ, რომ უკვე მთელი საზოგადოების თვალწინ მას დავუსვათ ის კითხვები, ის მოსაზრებები ვუთხრათ, რომლის თქმასაც ვაპირებდით გუშინ“.
მამუკა მდინარაძე: „მიუხედავად იმისა, რომ ძალიან კარგად იცნობს პრეზიდენტი რეგლამენტსაც, ფორმატიც შეთანხმებული იყო, გუშინ ის გაექცა საზოგადოებას, პასუხისმგებლობას და საქართველოს პარლამენტის წევრებს, თუმცა, ჩვენ მაინც ვთვლით, რომ იქნებ მიეცეს მას შესაძლებლობა, რომ თუ მართლა უნდა პასუხების  გაცემა კითხვებზე, შევთავაზოთ სატელევიზო დებატების ფორმატი, სადაც ექნება საშუალება, რომ მან ყველა კითხვას ამომწურავად გასცეს პასუხი. ტექნიკურ და ფორმალურ საკითხებზე ალბათ შევჯერდებით, არ მინდა ეს წინასწარ დავაანონსო, დეტალიზაცია მოვახდინო. მისი სურვილის შესაბამისად, ჩვენ მზად ვართ ნებისმიერ ფორმატზე დავუჯდეთ დებატებზე პრეზიდენტ მარგველაშვილს. იმედია, ის ჩვენ ამ შემოთავაზებას მიიღებს“. 
გიორგი აბაშიშვილი: „როგორც ჩანს, გუშინ, ძალიან მძიმე დღე ჰქონდათ უმრავლესობის წევრებს, დღეს, რომ სრულიად არასერიოზული შემოთავაზება წარმოადგინეს. კონსტიტუციით განსაზღვრული ფუნქციის ნაცვლად, რომელიც გულისხმობდა საქართველოს პარლამენტში პრეზიდენტის გამოსვლას და დებატებს პარლამენტში, უმრავლესობის მხრიდან მივიღეთ აბსოლუტურად არასერიოზული შეთავაზება, ყოვლად გაურკვეველი ფუნქციის მატარებელი. უბრალოდ, მართლა მაინტერესებს ხოლმე, ამას ერთი ადამიანი ფიქრობს თუ ყველა ერთად ჯდება ხოლმე, ასეთ სიბრძნეებს, როგორ მოიფიქრებენ?! შესაბამისად, გუშინ, ყველა ტელევიზიის თვალწინ, ყველაფერი გადაიცემოდა პირდაპირ ეთერში, პრეზიდენტი მზად იყო კონსტიტუციით განსაზღვრული ფუნქცია შეესრულებინა, გაეკეთებინა მოხსენება და გააკეთა მოხსენება და შემდგომ შესულიყო დებატებში, სამწუხაროდ, უმრავლესობამ მას ამის  საშუალება არ მისცა, უმრავლესობა გაექცა ამ დებატებს. გასაგებია,  უმრავლესობისთვის ერთპარტიული პერფორმანსი ყველაზე უფრო კომფორტის ზონაა და ისინი დარჩნენ ამ კომფორტის ზონაში. სამწუხაროა, რომ ქვეყანა ამ გზით მიჰყავთ“.
არჩილ თალაკვაძე: „მე ვუპასუხებ თვითონ ბატონ პრეზიდენტს, რომელიც გიორგი აბაშიშვილის პირით გვესაუბრება, რა თქმა უნდა, ეს არის პარლამენტის კიდევ ერთი შეურაცხყოფა. გუშინ, პრეზიდენტმა თავი აარიდა საკუთარი ანგარიშის განხილვის პროცესს და დატოვა საკუთარი ანგარიშის განხილვის პროცესი. დღეს, როდესაც შევთავაზეთ ეს შესაძლებლობა, უარს აცხადებს პირდაპირ სატელევიზიო დებატზე, სადაც საზოგადოებას შეეძლო თავად დაენახა, თუ რამდენად ჰქონდა მას პასუხები კითხვებზე, რამდენად შეუძლია უპასუხოს იმ კრიტიკულ განწყობებს, რომელიც გუშინ პარლამენტში იყო წარმოდგენილი არა მხოლოდ უმრავლესობის, არამედ ოპოზიციის მხრიდანაც. ეს არის ძალიან გაუგებარი პირველ რიგში და კიდევ ერთხელ ადასტურებს, რომ პრეზიდენტის გუშინდელი ნაბიჯი, ეს იყო წინასწარ დაგეგმილი დემარში“.
მამუკა მდინარაძე: „გუშინ, საქართველოს პრეზიდენტი ძალიან სამწუხაროა და გაიქცა საქართველოს პარლამენტიდან, გაექცა კითხვებს, რომელიც ჰქონდა საზოგადოებას, დღე ის გაექცა დებატებს, იმიტომ, რომ მას, როგორც ჩანს, არ სურს დებატების რეჟიმში, რეალურად გასცეს საზოგადოებას პასუხები მის მიმართ დაგროვებულ შეკითხვებზე. ეს მიანიშნებს, რომ 5 წლის თავზე, როდესაც განსაკუთრებული პასუხისმგებლობაა პრეზიდენტის, რომ საზოგადოებას თავისი საქმიანობის შესახებ ანგარიში ჩააბაროს, მას არ უნდა ამ თემაზე საუბარი. მან კიდევ ერთხელ დაადასტურა, რომ იჩენს უდიდეს და უკიდურეს უპასუხისმგებლობას საზოგადოების წინაშე. თუ ვინმე ცხელ გულზე არ გააკეთებს განცხადებას, როგორც ეს დღეს გააკეთეს ჩვენი შეთავაზების საპასუხოდ და დაფიქრდებიან და მიხვდებიან, რომ ეს არ არის კითხვებზე პასუხის გაცემა უმრავლესობის დეპუტატებისთვის და არის საზოგადოებისთვის პასუხების გაცემა და დაჯდებიან ამ დებატებში, კი ბატონო, ჩვენ კვლავაც მზად ვართ, მივიღოთ მათი ეს წინადადება და დავუჯდეთ მათ სატელევიზიო დებატებში“.
ანრი ოხანაშვილი: „საქართველოს პრეზიდენტი არის ქვეყნის მთავარსარდალი, შესაბამისად, იგი არის გარანტი ქვეყნის მდგრადობის და მას მეტი პოლიტიკური მდგრადობა მართებდა. რაღაცა ხუშტურით, ულტიმატუმით დაიწყო საუბარი და გაიქცა საქართველოს პარლამენტიდან“.
დავით მათიკაშვილი: „ძალიან კარგი, რომ მოახლოებულია საპრეზიდენტო არჩევნები, ძალიან კარგი, რომ ქვეყანას მალე ეყოლება ძალიან კარგი, ღირსეული პრეზიდენტი, ისეთი, როგორსაც ჩვენი საზოგადოება იმსახურებს“.
გია ვოსლკი: „გიორგი მარგველაშვილმა თავისი გამოსვლაც შეაფასა, ვფიქრობ, სისუსტე დაინახა ბევრ თავის ფორმულირებაში, მიდგომაში, 20-წუთიანი ტელეგრამის გამოგზავნაში, ნაცვლად საფუძვლიანი ანგარიშის წარმოდგენისა. ამას დაემატა ისიც, რომ გუშინდელი მოკავშირე, „ნაციონალური მოძრაობის“ წარმომადგენელი საკმაოდ უხეში და მე ვიტყოდი არაკორექტული შეფასებებით გამოვიდა“.
თეა წულუკიანი: „პრეზიდენტმა გუშინდელი თავისი საპარლამენტო დღე, როგორც დაიწყო ცუდად, ისე დაასრულა ცუდად. პრეზიდენტი, მთავრობა, პარლამენტი, ყველა ვიყავით შეთანხმებული, რომ მთავრობა ესწრება, დებატები გაიმართება, ეს პრეზიდენტმაც დაადასტურა. დებატები ნიშნავდა იმას, რაც არის რეგლამენტით გათვალისწინებული, რომ ის დარჩებოდა სხდომაზე, მოისმენდა კითხვებს და უპასუხებდა. რეალურად, პრეზიდენტს ჰქონდა შესაძლებლობა, რომ მოესმინა ყველა შეკითხვა, მათ შორის მწვავე კრიტიკის კონტექსტში დასმული და ბოლოს, ბოლო სიტყვის სახით, ყველა კითხვისთვის გაეცა პასუხი და ეთქვა ის, რისი თქმაც მას სურდა დეპუტატებისთვის. მან ეს შესაძლებლობა არ გამოიყენა. მან კითხვებს ვერ გაუძლო, მოინდომა მასზე მოერგო რეგლამენტი მაშინვე, რეგლამენტი ამას არ მოარგეს, გაბრაზდა და წავიდა“.
მიხეილ ჯანელიძე: „პოლიტიკური დებატები უნდა გამართულიყო შესაბამისი შეთანხმებული რეგლამენტის ფარგლებში, ეს იქნებოდა მნიშვნელოვანი საზოგადოებისთვის და ეს იქნებოდა ასევე, შესაძლებლობა, ყველა კითხვისთვის პასუხის გაცემის. სამწუხაროდ, ეს ვერ შედგა და მნიშვნელოვანია, რომ იქნეს დაცული რეგლამენტი და ასევე, მოხდეს პატივისცემა ინსტიტუტების, ეს არის ძალიან მნიშვნელოვანი დემოკრატიისთვის. დებატებს, განხილვებს, კითხვა-პასუხს აქვს შესაბამისი ფორმა, რომელიც უნდა იქნას დაცული. კონკრეტულ კითხვებზე, კონკრეტული პასუხების მოსმენა საზოგადოებისთვის არის მნიშვნელოვანი, დარწმუნებული ვარ“.
დავით სერგეენკო: „მეხუთეჯერ დავესწარი მინისტრის რანგში პრეზიდენტის ყოველწლიურ გამოსვლას პარლამენტში, პროტოკოლი დაახლოებით ერთი და იგივე იყო. ჩვენ ამ პროტოკოლით ვმოქმედებთ, რა თქმა უნდა, რომ პრეზიდენტის სიტყვით გამოსვლას ვესწრებით, ხოლო დებატები აღმასრულებელი ხელისუფლების პორტფელი არ არის, ეს არის საპარლამენტო ხელისუფლების პორტფელი და ასე მოვიქეცით ამ შემთხვევაშიც. ანუ, ჩვენ თავი კი არ აგვირიდებია ან დემარში კი არ გაგვიკეთებია, არამედ, ასე ხდებოდა, მარტივად რომ ვთქვა ყოველთვის“.
მიხეილ ჩხენკელი: „ეს იყო ძალიან სუსტი პრეზიდენტის ძალიან სუსტი გამოსვლა. პარლამენტი ეს არის უპირველესი ორგანო, რომელიც უნდა გაყვეს იმას, რაც არის კანონის მიერ დარეგულირებული. სამწუხაროა ის ფაქტი, რომ როგორც ჩანს, პრეზიდენტი არ ადევნებს თვალყურს განათლების სისტემაში მიმდინარე პროცესებს. უცნაური გახლდათ სწორედ ის, რომ პრეზიდენტმა დატოვა პარლამენტი და შესაბამისად, აღარ მოხდა მისი მხრიდან, როგორც ამას ამბობდნენ, რომ ჰქონდა სურვილი, რომ დებატებში მიეღო მონაწილეობა, მაგრამ თვითონ დატოვა პარლამენტის შენობა“.
გიგა ბოკერია: „ეს არის სრული ფარისევლობა მათი მხრიდან, როდესაც გუშინ იძახდნენ, რომ ღირსების საკითხია რეგლამენტის დაცვაო. თუ ეს პოლიტიკური ღირსება მათ გააჩნიათ, მართლა ფუნდამენტურ საკითხებში უნდა იჩენდნენ ამას და პრეზიდენტისთვის საშუალების მიცემა რამოდენიმეჯერ პასუხის გაცემის, საღი აზრის ფარგლებში და ინტერპრეტაციის ფარგლებში ჯდებოდა და დებატები, პასუხი გუშინდელ გადაწყვეტილებაზე ვერ არის“.
დავით ბაქრაძე: „გუშინ, როდესაც იყო პრეზიდენტის ყოველწლიური მიმართვის დღე, უნდა გამოგვეჩინა პატივისცემა ჩვენი მოქალაქეების მიმართ, წარმართულიყო დებატი ისეთ ფორმატში, რომ ხალხს საშუალება მისცემოდა მოესმინათ, რა ხდება ქვეყანაში, რას გვთავაზობს ერთის მხრივ პრეზიდენტი, მეორეს მხრივ უმრავლესობა და მესამეს მხრივ ოპოზიცია ამ პრობლემების მოსაგვარებლად. ეს არის გუშინდელი დებატის ამოცანა. არა ის, რომ ვინმემ თვითპიარი გაიკეთოს. ტელევიზორის ეკრანზე გამოჩენის პრობლემა არც უმრავლესობას და არც პრეზიდენტს გააჩნია, ამიტომ ეს წინადადება ვერაფრით ჩაანაცვლებს იმას, რაც გუშინ მოხდა, რომ გუშინ გამოვიჩინეთ პარლამენტმაც, პრეზიდენტმაც, ყველამ გამოვიჩინეთ ელემენტარული უპატივცემულობა ჩვენი მოსახლეობის მიმართ და ხალხს არ მივეცით საშუალება, მოესმინა, რა ხდება ქვეყანაში და რას ვაპირებთ მომავალი თვეების განმავლობაში... იმედს ვიტოვებ, რომ ხვალიდნელი დღიდან ასეთივე პრინციპული იქნებით რეგლამენტის შესრულებაში მაშინ, როცა საკითხი ეხება მინისტრების მობრძანებას პარლამენტში და ასევე დაიცავთ საქართველოს რეგლამენტს და პარლამენტის რეგლამენტს და ადგილი არ ექნება ორმაგ ინტერპრეტაციას მინისტრების სასარგებლოდ და პრეზიდენტის საზიანოდ“.
რომან გოცირიძე: „ეს იყო სერიოზულად მომზადებული თავდასხმა, რათა გამოეყვანათ მწყობრიდან. მათ ეს ნაწილობრივ მოახერხეს, თუმცა, რა თქმა უნდა, რეგლამენტი არ ითვალისწინებდა იმას, რასაც პრეზიდენტი ითხოვდა. გუშინდელი დღე იყო ფაქტიურად პრეზიდენტის 5-წლიანი ურჩობის გამო დასჯის დღე. საპარლამენტო უმრავლესობამ ჩაშალა დებატები რეგლამენტის ახირების გამო. პარლამენტს შეეძლო კენჭისყრით დებატების გამართვა და პარლამენტმა ეს ჩააგდო. ამ სივრცეში მათ პრეზიდენტთან დებატები ვერ გაბედეს, ახლა უნდათ სატელევიზიო სივრცეში. ხუთი წლის განმავლობაში ხდებოდა პრეზიდენტის ნებისმიერი აზრის იგნორირება და რაღა ახლა გადაწყვიტეს, რომ საჭიროა პრეზიდენტის აზრის გაგება დებატების რეჟიმში? მე რომ პრეზიდენტი ვიყო, დავთანხმდებოდი, ოღონდ სატელევიზიო სივრცეში პრეზიდენტს ერთადერთი ადამიანი უნდა დაუჯდეს კამერის წინ, ეს არის „ქართული ოცნების“ პარტიის თავმჯდომარე და ქვეყნის არაფორმალური მმართველი. ივანიშვილსა და მარგველაშვილს შორის დებატები იქნებოდა ლოგიკური და არა აქ გუშინ როგორც ვუწოდე „პეხოტა“ რუსულად, ფეხოსნებთან“.
ნიკა მელია: „6 წლის განმავლობაში ეს ხალხი მართავს ქვეყანას, 6 წელია „ქართული ოცნება“ ხელისუფლებაშია და ბატონი მარგველაშვილი 5 წელია. გუშინდელი დღე იყო დაგვირგვინება, უბრალოდ, ბევრმა კამერამ გადაიღო ეს ყველაფერი და ბევრი კამერის ობიექტივში მოხვდა, თორემ ყოველდღიურ რეჟიმში ხდება ის, რაც გუშინ მოხდა პარლამენტში. ესენი იბრძვიან უბრალოდ საკუთარი პოზიციის გამაგრებისთვის და გაძლიერებისთვის გუნდის შიგნით და არ აინტერესებთ და არ ანაღვლებთ საზოგადოება“.
ირმა ინაშვილი: „მე თქვენ გარწმუნებთ, ბიძინა ივანიშვილი რომ გამოვიდეს დღეს და შეაქოს მარგველაშვილი, ვინც ამ დარბაზში ზის, ყველა დაიწყებს მარგველაშვილის ქებას. დღეს იციან ბიძინა ივანიშვილის დამოკიდებულება მარგველაშვილისადმი, არც იციან პრინციპში და ეს პოლიტიკური დაპირისპირება გადასულია პირად მტრობაში“.
ნინო ბურჯანაძე: „გუშინდელმა გამოსვლამ აჩვენა, რომ ჩვენ სახელმწიფო არ ვართ, ჩვენ პრეზიდენტი არ გვყავს. არცერთ საკითხთან დაკავშირებით პრეზიდენტს არ ჰქონია მცდელობა გამბედავად ეთქვა, რა არის მიზეზები იმისა, რა პრობლემებიც არსებობს. ეს არ იყო კითხვა-პასუხის საღამო, პრეზიდენტს ქონდა შესაძლებლობა საბოლოო სიტყვით გამოსულიყო და იქ გაეცა ყველა ბრალდებაზე ან კითხვაზე პასუხი, მაგრამ, რადგან ეს იყო პრეზიდენტის თხოვნა, ვფიქრობ, ყოველგვარი პრობლემის გარეშე შეიძლებოდა ამ თხოვნის შესრულება. მაინტერესებს, ბიძინა ივანიშვილი რომ ყოფილიყო მარგველაშვილის ნაცვლად გუშინ პარლამენტში, ვინმეს რეგლამენტი გაახსენდებოდა, ვინმე გაბედავდა საერთოდ ივანიშვილისთვის იმის შეხსენებას, რომ ის რაღაცას არღვევს, რომ რეგლამენტი არსებობს? რა თქმა უნდა, არა“.
დავით უსუფაშვილი: „ყველა შემთხვევაში, ეს იყო ხოლმე ბოლოში გამოსვლა. რეპლიკით, რა თქმა უნდა, შეეძლო, მაგრამ ბოლოში პრეზიდენტს ყოველთვის ეძლევა დაახლოებით 30 წუთი თავისი რეაქციებისთვის თუ პოზიციებისთვის, ამიტომ ძალიან მარტივად შეიძლებოდა შეთანხმება იმაზე, რომ მოდი, ის 30 წუთი ვთქვათ გავყოთ სამად. პრეზიდენტი არის ადამიანი, მაგრამ მას არაადამიანური მოთმინება და ამტანობა ევალება. ისევე როგორც წარმოუდგენელია, შეუძლებელია, დაუშვებელია და ამას ვერც კი გაიფიქრებ და წარმოიდგენ, არასოდეს არ მოხდება, რომ პატრიარქმა სინოდის სხდომა პროტესტის ნიშნად დატოვს, ზუსტად ასევე, პრემიერმინისტრმა გინებით და პროტესტით არ უნდა დატოვოს პარლამენტი, პრეზიდენტმა პროტესტის ნიშნად არ უნდა მიატოვოს პარლამენტი“.
არჩილ ჩოფიკაშვილი: „საქართვლოს პარლამენტის რეგლამენტის მე-200 და 136-ე მუხლებით გათვალისწინებულია ეს წესი, თუმცა  გათვალისწინებული არ არის თანმიმდევრობა, ვინ, ვის შემდეგ გამოდის. 136-ე მუხლით განსაზღვრულია მხოლოდ და მხოლოდ დროის ლიმიტები თუ ვის, რამდენი დრო შეიძლება ჰქონდეს დებატების დროს. ამდენად, პრეზიდენტის მოთხოვნა იყო აბსოლუტურად ლეგიტიმური, კონტექსტის შესბამისი და ამ ნორმების განმარტება უნდა მომხდარიყო კონკრეტული კონტექსტის, კონკრეტული შინაარსის გათვალისწინებით“. 
ზაზა ფირალიშვილი: „პრეზიდენტის მიზანი იყო ჩაეშალა ის სცენარი, რომელიც მის ოპონენტებს ჰქონდათ გამზადებული. მისი გამოსვლის შემდეგ უნდა გამოსულიყვნენ კრიტიკის ქარცეცხლით, ბრალი დაედოთ მისთვის ზერელობაში, იქ შეწყალების ისტორიები გაეხსენებინათ და ასე შემდეგ, შემდეგ გამოვიდოდა თვითონ, იქნებოდა ამ ყველაფერზე პასუხი, რასაც შეხვდებოდა დარბაზი პასუხით, შეძახილებით და ასე შემდეგ, მან უბრალოდ ეს სცენარი ჩაშალა“.
რამაზ საყვარელიძე: „მუხტი იყო ძალიან დიდი, ემოციური მუხტი მათ შორის და მგონია, ამ ემოციურმა მუხტმა გადამწყვეტი როლი ითამაშა, იმიტომ, რომ დაპირისპირება გუშინ არ დაწყებულა და მოყვება მთელი ეს წლებია. პრეზიდენტის მხრიდანაც ეს მოთხოვნა, რომ გინდა თუ არა ჩამრთეთ დისკუსიაშიო, აშკარად ემოციური მოთხოვნაა, მათი მხრიდან ჩაკეტვა კიდე ამათთვის წამგებიანი, ასე რომ გუშინდელი დღე იყო წამგებიანი ქართული პოლიტიკისთვის“.

მმართველი გუნდი მიიჩნევს, რომ პრეზიდენტი შეწყალების უფლებას ბოროტად იყენებს. ამ საკითხზე 2 მაისს, პარლამენტში სიტყვით გამოსვლისას, ირაკლი კობახიძემ ისაუბრა. ის ამის თეორიულ საფუძვლად სამ შესაძლო ფაქტორს ასახელებს - უპასუხისმგებლო დამოკიდებულება, კორუფცია და სამართალდამცავი სისტემის მიზანმიმართულ ნგრევა. 3 მაისს ამ თემაზე განცხადებები უკვე აღმასრულებელი და საკანონმდებლო ხელისუფლების სხვა წარმომადგენლებმაც გააკეთეს. ოპონენტების ბრალდებებს პრეზიდენტის ადმინისტრაციის უფროსმა, გიორგი აბაშიშვილმა უპასუხა. საკუთარი პოზიცია დააფიქსირეს ოპოზიციონერმა დეპუტატებმაც.
ირაკლი კობახიძე: „სისტემა მოქმედებს არასწორად და კონკრეტული ბერკეტი, შეწყალების უფლებამოსილება არის ბოროტად გამოყენებული საქართველოს პრეზიდენტის მიერ. პრეზიდენტის ამ პრაქტიკას შეიძლება ჰქონდეს სამიდან ერთ-ერთი საფუძველი. ეს არის პირველი თეორიული ვარიანტი: უპასუხისმგებლო დამოკიდებულება - ეს არის ყველაზე რბილი ვერსია; მეორე, ეს არის კორუფცია - თეორიულად ამასაც ვერ გამოვრიცხავთ და მესამე, ეს არის სამართალდამცავი სისტემის მიზანმიმართული ნგრევა. მე აღარაფერს აღარ ვამბობ იმაზე, რომ ხდება პერიოდულად ნათესავების შეწყალება, რაც არის უბრალოდ მორალურ ზღვარს გაცდენილი ქმედება საქართველოს პრეზიდენტის მხრიდან“.
არჩილ თალაკვაძე: „რა კრიტერიუმით ხდება მძიმე და განსაკუთრებით მძიმე დანაშაულში მსჯავრდებული ადამიანების შეწყალება, სადაც ვნახეთ, რომ არაერთ შემთხვევაში მათ ჩაიდინეს რეციდივი. შევთავაზეთ საქართველოს პრეზიდენტს, რომ ერთად ვიმუშაოთ შეწყალების მექანიზმის და კრიტერიუმების დახვეწასთან და დაზუსტებასთან დაკავშირებით. მე ვფიქრობ, ეს არის ის ჩარჩო, რითაც ჩვენ შემოვიფარგლებით, როდესაც ვსაუბრობთ შეწყალებასთან დაკავშირებით“.
თამარ ჩუგოშვილი: „შეწყალების პოლიტიკა პრობლემური რომ არის, ამაზე მე მგონი, ყველა თანხმდება უკვე. ამასთან დაკავშირებით კითხვები არ არის. ზუსტად საბაბი თუ რა არის და რითი არის ეს პრობლემურობა გამოწვეული, სწორედ ამიტომ გვჭირდებოდა ჩვენ, რომ პრეზიდენტი დარბაზში ყოფილიყო და კითხვებზე პასუხი გაეცა“.
გია ვოლსკი: „ეს არის კონვეირზე შეგდებული თემა, სხვა ვარიანტი, ვიდრე იმ სამი დასახელებული ვარიანტისა, რაც ილაპარაკა თავმჯდომარემ, არ არსებობს. მაინც და მაინც კორუფციაზე გაამახვილოთ ყურადღება, თქვენი უფლებაა, რასაკვირველია, მაგრამ შევაფასოთ მთლიანად ამ სამიდან რომელი შეიძლება იყოს, მათ შორის კორუფცია“.
ანრი ოხანაშვილი: „მე ვფიქრობ, რომ ეს პოლიტიკური შეფასება პარლამენტის თავმჯდომარის მხრიდან, იყო აბსოლიტურად კორექტული და სრულად ვიზიარებ მის ამ შეფასებას და ვუერთდები აღნიშულ პოლიტიკურ შეფასებას“.
დავით მათიკაშვილი: „ის, რომ საუბრობენ თითქოს რაღაც საქმე, რაღაც მიმართულებაა აღებული დღეს, ამჟამად პროკურატურაში ამ თემასთან მიმართებაში, ეს წარმოადგენს საზოგადოების მიზანმიმართულ შეყვანას შეცდომაში, რადგან ასეთი რამ არ არსებობს. აქ არის საუბარი პოლიტიკურ შეფასებაზე და მე ამ კუთხით პარლამენტის თავმჯდომარეს სრულიად ვეთანხმები“. 
თეა წულუკიანი: „თუკი არსებობს რაიმე კონკრეტული ფაქტები, რა თქმა უნდა, ამ ფაქტებს უნდა შესწავლა და კითხვებს უნდა გაეცეს პასუხი. როდესაც პრეზიდენტს შეწყალების წესში საარჩევნო წელს შეაქვს ცვლილებები და აადვილებს იმ პირების შეწყალებას, რომლებსაც შემხებლობა აქვთ კორუფციულ დანაშაულთან, ამისათვის საკმარისია საკანომდებლო მაცნეზე გამოქვეყნებული ბოლო ცვლილებები მის მიერ ხელმოწერილი ნახოთ, რა თქმა უნდა, ეს ბადებს კითხვის ნიშნებს. ჩვენ იმედი გამოვთქვით მაშინ და ახლაც გამოვთქვამთ, რომ პრეზიდენტის ამგვარი ცვლილებები საქართველოს, როგორც კორუფციასთან წარმატებით მებრძოლ სახელმწიფოს რეიტინგებში საერთაშორისო დონეზე არ აისახება“.
დავით სერგეენკო: „პარლამენტის თავმჯდომარემ ჩამოთვალა თეორიულად დასაშვები სამი ვერსია. კორუფცია, ჩემი აზრით, არის ტერმინი, რომელსაც შემდგომი კვლევა სჭირდება, მინიმუმ, ალბათ, კარგი იქნებოდა, რომ გუშინ მისცემოდა საზოგადოებას, პარლამენტის წევრებს საშუალება, რომ დებატების დროს ემსჯელათ შეწყალების საკითხებზე. მე ვფიქრობ, რომ ბევრ კითხვას პასუხს გასცემდა, თუმცა, სამწუხაროდ, ეს არ მოხდა“.
კახა კალაძე: „შეწყალების საკითხს რაც შეეხება, რა თქმა უნდა,  ბევრი კითხვის ნიშანი არსებობს ამასთან დაკავშირებით. კორუფციას რაც შეეხება, გამიჭირდება ამაზე საუბარი, რადგან როგორც ვიცი, გამოძიება ამ მიმართულებით არ დაწყებულა, თუმცა კითხვის ნიშნები არსებობს“.
გიორგი აბაშიშვილი: „ხანგრძლივი  დროის განმავლობაში იმდენად მუშაობდნენ შავ პიარზე, რომ ვფიქრობდი, რომ ისინი მეთოდებს დახვეწავდნენ. რამდენიმე მიმართულებით არის ხოლმე შავი პიარი, მაგრამ ძირითადი დამრტყმელი თემა არის ხოლმე შეწყალება და ბუნებრივია, ეს მესიჯების ცვლილება უჭირთ. პოზიციებს რომ ადვილად იცვლიან, მესიჯების ცვლილება უფრო უჭირთ ხოლმე და ამიტომ დატოვეს ეს შეწყალება და მიდიან ბოლომდე ამ გზით, არის აბსოლუტურად აბსურდული, თითიდან გამოწოვილი შავი პიარი“.
თინა ბოკუჩავა: „ივანიშვილის რეჟიმს და მის წარმომადგენლებს კობახიძის სახითაც ამ შემთხვევაში, სამართალდამცავი ორგანოების ფუნქცია, როგორც ჩანს ასე ესმით, რომ პოლიტიკური ოპონენტების დევნისთვის გამოიყენონ ისინი“. 
სერგი კაპანაძე: „თავის დროზე, როდესაც იქნა ამნისტია გამოცხადებული, იქაც ძალიან ბევრი ასეთი კორუფციის ფაქტი იყო. ამ ბოლო შეწყალების დროსაც ჩვენ კარგად ვნახეთ, როგორი ინტერესები იკვეთებოდა კონკრეტული პოლიტიკოსების მხრიდან „ქართული ოცნების“ და ამიტომ მიმაჩნია, რომ უხერხულია, როდესაც ამ გუნდის წარმომადგენლები და ლიდერები პრეზიდენტს აბრალებენ ასეთი ტიპის გადაწყვეტილებას“.     

[bookmark: _Toc513185767]გ) მმართველი გუნდი პრეზიდენტისა და მისი ადმინისტრაციის მიერ გაწეულ ხარჯებზე საუბრობს
საქართველოს პრეზიდენტის სამივლინებო ხარჯებზე 2 მაისს პარლამენტის თავმჯდომარემ ისაუბრა. ირაკლი კობახიძემ პლენარულ სხდომაზე სიტყვით გამოსვლისას აღნიშნა, რომ გიორგი მარგველაშვილი და მისი აპარატი მივლინებებში უფრო მეტ თანხას ხარჯავს, ვიდრე გაცილებით უფრო მრავალრიცხოვანი პარლამენტი. სამივლინებო ხარჯებთან დაკავშირებით კითხვები მმართველი გუნდის სხვა დეპუტატებსაც აქვთ. პარლამენტის თავმჯდომარესა და უმრავლესობას ხარჯებზე საუბარსა და ტონს უწუნებს ოპოზიცია.
ირაკლი კობახიძე: „წარმოიდგინეთ, ერთი პოლიტიკოსი 200-მდე მოხელით, თანამშრომლით ხარჯავს იმაზე მეტს, ვიდრე საქართველოს პარლამენტი 150 პოლიტიკოსით და 700-მდე თანამშრომლით. მე დავინტერესდი, როგორ შეიძლება ასეთი მაჩვენებელი მიეღო ბატონ გიორგი მარგველაშვილს, როგორ შეიძლებოდა ასე გაზრდილიყო მისი მივლინების ხარჯები. დავინტერესდი და ვნახე, რომ, მაგალითად, სასტუმროში საქართველოს პრეზიდენტი ხარჯავს ამერიკაში, ევროპაში, სხვა ქვეყნებში დაახლოებით 5-ჯერ, 6-ჯერ, ზოგჯერ 7-ჯერ მეტს, ვიდრე საქართველოს პარლამენტის თავმჯდომარე ან ნებისმიერი დეპუტატი“.
გია ვოლსკი: „თვითონ ამ ხარჯვის საფუძველიც ანუ საერთაშორისო მოგზაურობები არის არა თუ შეუთანხმებელი სახელმწიფო სტრუქტურებთან, არამედ, აბსოლუტურად უაზროა და მისთვის დამახასიათებელი ზედაპირულობით ხორციელდება“. 
რომან გოცირიძე: „იყო ნახსენები აშკარა მინიშნებები კორუფციის შესახებ, იყო ის, რომ ის ასე ვთქვათ, ფუფუნებით ცხოვრობს უცხოეთში და ა.შ. სხვათა შორის, მინდა ვთქვა, რომ როდესაც საერთაშორისო ვიზიტებში პრეზიდენტი მიდის, ის სამვარსკვლავიან სასტუმროში არ უნდა ჩერდებოდეს და ეს ბრალდებაც არის, ასევე, თითიდან გამოწოვილი“.
ირმა ინაშვილი: „საქართველოს პარლამენტში არის ჯგუფი, მდინარაძე-კობახიძე-მათიკაშვილი, რომელსაც აქვს ბოლშევიკური სულისკვეთება. ამ ვითარებაში, როდესაც ბატონი კობახიძე აკეთებს ამ განცხადებას, რომ უნდა მოხდეს საპრეზიდენტო ხარჯების შესწავლა, ეს არის ბოლშევიკური სულისკვეთება და ეს არის საბჭოთა აზროვნება. ეს რომ სხვა ვითარება ყოფილიყო, პარლამენტიდან რომ არ წასულიყო პრეზიდენტი, საშუალება რომ მისცემოდა დებატში გამოსვლის, მაშინ კი, მაგრამ ამ კონტექსტში პარლამენტის თავმჯდომარის მხრიდან პრეზიდენტის ხარჯებზე საუბარი არის ბოლშევიზმის გამოხატულება“.

[bookmark: _Toc513185768]დ) საქართველოს პრეზიდენტის ადმინისტრაციის უფროსი გიორგი აბაშიშვილი „ქრონიკაში“ 17 საათზე
ჟურნალისტი: თქვენ მოისმინეთ უმრავლესობის პოზიცია სატელევიზიო დებატებთან დაკავშირებით, რა არგუმენტით თქვით უარი?
გიორგი აბაშიშვილი: „პირველ რიგში უნდა აღინიშნოს, რომ ეს არის სრულიად არასერიოზული და უღირსი შემოთავაზება, რომელიც უმრავლესობის მხრიდან იყო. არ ვიცი, რამდენად მძიმე დღე ჰქონდათ გუშინ და რამდენად მძიმედ გადაიტანეს, მაგრამ ფაქტია, რომ დღეს სრულიად არაადეკვატური განცხადებები გაკეთდა ამ ფორმატთან დაკავშირებით. კერძოდ, საუბარია იმაზე, რომ პრეზიდენტს არ მიეცა გუშინ საშუალება კონსტიტუციაში დაფიქსირებული ასე ვთქვათ ფუნქცია ამ ნაწილში შეესრულებინა და არ მისცა ამის საშუალება საქართველოს პარლამენტმა. კონსტიტუცია ცნობს სიტუაციას, როდესაც მიდის საქართველოს პრეზიდენტი საქართველოს პარლამენტში, აკეთებს ყოველწლიურ მოხსენებას და შემდგომ არის დებატების ფორმატი და აი ამ კონსტიტუციური ფუნქციის შესრულების ნაცვლად, დღეს სრულიად არასერიოზულ და უღირს შემოთავაზებას ვხედვთ ჩვენ უმრავლესობის წევრების მხრიდან. გუშინ იქ იყო ყველა ტელევიზია, გუშინ იყო პირდაპირი ტრანსლაცია, გუშინ იყო საქართველოს პრეზიდენტი მზად, ესაუბრა პატივცემულ  დეპუტატებთან, როგორც მან თვითონ აღნიშნა და ამის ნაცვლად მივიღეთ ის, რომ უმრავლესობა გაექცა დებატების ფორმატს, უმრავლესობამ არ მისცა საშუალება პრეზიდენტს ეპასუხა უმნიშვნელოვანესი საკითხებისთვის.
ჟურნალისტი: ბატონო გიორგი, უმრავლესობა როგორ გაექცა, პრეზიდენტმა დატოვა დარბაზი. არგუმენტი მაინტერესებს, რას ნიშნავს უმრავლესობა გაექცა?
გიორგი აბაშიშვილი: დავასრულებ თუ შეიძლება ხომ?! მოგახსენებთ ყველაფერს, მათ შორის ის, რომ იმ სრულიად აბსურდული ბრალდებებისთვის, შავი პიარისთვის ეპასუხა, რომელიც იქ იყო. რაც შეეხება პრეზიდენტმა დატოვა - პირდაპირი ეთერი იყო და ყველამ ყველაფერი კარგად დაინახა აბსოლუტურად. პრეზიდენტმა დატოვა მას შემდეგ, რაც პრეზიდენტმა მოითხოვა, რომ გასცემდა ის პასუხს, რადგან დებატები იყო წინასწარ შეთანხმებული, როცა არ მისცეს საშუალება, ცხადია ახლა ტელევიზორიდან უყურებდა საქართველოს პრეზიდენტი დანარჩენი ერთპარტიული პარლამენტის გამოსვლას, თუ ასე ვთქვათ იმ ტრიბუნიდან, მემგონი აქ მნიშვნელობა აღარ ჰქონდა ამას უკვე. საქმე რაშია, უმრავლესობა გაექცა დებატებს, უმრავლესობისთვის კომფორტულია ყოველთვის ერთპარტიულ სისტემაში ყოფნა. ის, როგორ პოლიტიკურ სისტემასაც ისინი აშენებენ, ვთქვათ ამ შემთხვევაში, მათი კომფორტის ზონა არის, როცა ისინი ერთმანეთს ელაპარაკებიან, მათ მოიგონეს ახალი ფორმატი დებატების, რომ თურმე მარტო თვითონ უნდა ილაპარაკონ, ეს ჰგონიათ დებატები. მარტო თვითონ უნდა იყვნენ პარლამენტში და ეს ჰგონიათ დემოკრატია. ცხადია, შეუძლებელია ამ როლში საუბარი.
ჟურნალისტი: ბატონო გიორგი, ეს ფორმატი არ მოუგონია უმრავლესობას, ეს ფორმატი წერია რეგლამენტში, რომელიც დარწმუნებული ვარ, კარგად იცით პრეზიდენტის ადმინისტრაციაში.
გიორგი აბაშიშვილი: ეს ფორმატი წერია, პრეზიდენტის ადმინისტრაციაში გაცილებით კარგად ვიცით, ვიდრე საქართველოს პარლამენტში, შესაბამისად, რეგლამენტი აქ არავის არ დაურღვევია, თუ აქ გინდათ რომ წავიდეთ. აქ არის საუბარი იმის შესახებ, რომ ეს იყო სრული შესაბამისობა რეგლამენტთან და თუ გაინტერესებთ რეგლამენტი სად დაირღვა, რეგლამენტი დაირღვა იქ, როცა ფასადური კენჭისყრა ჩაატარეს, როცა კიდევ ერთხელ თვალებში ნაცრის შეყრა იყო, საკუთარი შიშის გადაფარვა, რომ პულტებით მანიპულირებით სცადეს ამ შემთხვევაში. ეს იყო რეგლამენტის დარღვევა. ეს არსად არ წერია, რაც გუშინ გააკეთეს და ვერავინ ვერ მეტყვის ეს სად წერია. სირცხვილია ამის შესახებ საუბარი.
ჟურნალისტი: რეგლამენტში წერია, რომ გამომსვლელთა თანმიმდევრობას განსაზღვრავს პარლამენტის ბიურო. პარლამენტის ბიუროს ესწრებოდა პრეზიდენტის საპარლამენტო მდივანი ანა ნაცვლიშვილი. რატომ არ გამოთქვა მან მაშინვე პროტესტი, თუ არ მოსწონდა ფორმატი? რადგან სწორედ ბიუროზე უნდა განსაზღვროთ დეტალურად ფორმატი.
გიორგი აბაშიშვილი: კიდევ ერთხელ, საქმე არის შემდეგში, ზუსტად ბიუროზე, მეორე დღესაც, მანამდეც საუბარი იყო იმის შესახებ, რომ საქართველოს პრეზიდენტს თურმე არ უნდოდა დებატები და პარლამენტის უმრავლესობა ითხოვდა დებატებს. მაშინ ანამაც პრეზიდენტის გამოსვლის წინა დღეს, მეც ვთქვი, დავაფიქსირე, რომ, რა თქმა უნდა, ჩვენ ვიყავით მომხრე დებატებისთვის, შესაბამისად, მივედით დებატებისთვის, შესაბამისად, ეს ფორმატი არის ცნობილი, რომ შესაძლებელია ყოფილიყო დებატები, დებატი ნიშნავს, როცა ადამიანი ამბობს და მეორე ადამიანი პასუხობს. მე სხვანაირი განმარტება დებატების არ ვიცი. იქნებ თქვენ განმიმარტოთ ან ვინმე ნებისმიერმა სხვამ.
ჟურნალისტი: თუმცა, ამაზე თანხმდებიან ბიუროზე პროცედურულად და არა უშუალოდ სხდომის დროს.
გიორგი აბაშიშვილი: კიდევ ერთხელ, საუბარი იყო დებატებზე, რაზე ვკამათობთ ახლა, რაღაც ბუღალტერიაზე ხომ?!
ჟურნალისტი: კანონზე, რეგლამენტზე, არა ბუღალტერიაზე.
გიორგი აბაშიშვილი: საქმე ის არის, რომ აბსოლუტურად არ მიეცათ საშუალება შიშის გამო. რატომ არ მიეცათ საშუალება? იმის გამო, რომ 2 რამ ვერ გააკეთეს. პირველი - ვერ გააკეთეს, რომ პრეზიდენტი, მე კომენტარებს ვისმენდი და საუბრობდნენ იმის შესახებ, რომ თითქოს პრეზიდენტს ოკუპაციაზე არ უსაუბრია, თითქოს პრეზიდენტს რუსეთის საფრთხეებზე არ უსაუბრია, თითქოს პრეზიდენტს არ უსაბრია უმუშევრობაზე, მედიაზე. ყველა ამ საკითხზე პრეზიდენტმა ისაუბრა. აღქმის პრობლემაც არის, არა მხოლოდ ის, რომ რაღაცაზე იდებატონ, აღქმის პრობლემაც არის. აი, რა ილაპარაკა პრეზიდენტმა ის ვერ გაიგეს, როცა იყო ზუსტად კონკრეტული, მესიჯური. ახლა ესენი ვრცელი მოხსენება რატომ არ იყოო, მოკლე მოხსენება ვერ გაიგეს და ვრცელს რანაირად გაიგებნენ თუ შეიძლება რომ ვთქვათ.
ჟურნალისტი: ბატონო გიორგი, გამოსვლის შინაარსი სხვა თემაა, ჩვენ ვცდილობთ უბრალოდ გავარკვიოთ, რა იყო მოტივი პროტესტის. არ იცოდა პრეზიდენტმა წინასწარ ამ ფორმატის შესახებ და არ იცოდა, რომ მას ჰქონდა შემაჯამებელი სიტყვა და არ ჰქონდა უშუალოდ დებატებში ჩართვის უფლება? თუ სურდა ამ უფლების მოპოვება, ეს ალბათ ბიუროზე უნდა დაფიქსირებულიყო. ხომ არ იყო დაგვინებული ეს პროტესტი?
გიორგი აბაშიშვილი: კიდევ ერთხელ, რა თქმა უნდა, პრეზიდენტმა იცოდა, რომ ჰქონდა პრეზიდენტს. რაც არ უნდა ვისუბროთ, საქართველოს პარლამენტის რეგლამენტით, საქართველოს პრეზიდენტს ჰქონდა ამის უფლება, ჩვენ დაფიქსირებული გვქონდა დებატები, ჩვენ ველოდით დებატებს, ჩვენ არ მოგვეცა საშუალება დებატების. ეს არის რეალობა, სწორედ ეს იყო მთავარი მოტივატორი. რამდენიც არ უნდა ვისუბროთ ეხლა რეგლამენტზე, ამ რეგლამენტში ეს გვქონდა.
ჟურნალისტი: თუმცა, საჯაროდ დაფიქსირება ხომ არ ნიშნავს იმას, რომ ბიუროზე დააყენეთ ეს საკითხი? ერთია საჯარო განცხადება, მეორე არის პროცედურა. ბიუროზე დგინდება სწორედ გამოსვლების თანმიმდევრობა. ბიუროზე ესწრებოდა ანა ნაცვლიშვილი, თუ დაფიქსირდა თქვენი სურვილი ღიად?
გიორგი აბაშიშვილი: კიდევ ერთხელ, ბიუროზეც იყო, დებატების სურვილი დაფიქსირდა ცხადია ღიად და ამისი უფლება ჩვენ გვქონდა, ჩვენ ამისი უფლება არ მოგვეცა. შეგიძლიათ კიდევ ერთხელ მკითხოთ, კიდევ იგივეს გიპასუხებთ.
ჟურნალისტი: იმ ნაწილში, რომ პრეზიდენტს ჩართვის საშუალება ექნებოდა გარკვეული ინტერვალების შემდეგ, თუ შეთანხმდით იმაზე, რომ პრეზიდენტს ექნებოდა საბოლოო სიტყვა?
გიორგი აბაშიშვილი: რა თქმა უნდა, დებატები ნიშნავდა იმას, რომ პრეზიდენტს უნდა ეპასუხა დეპუტატებისთვის დაუყოვნებლივ, როცა ის ამას საჭიროდ ჩათვლიდა.
ჟურნალისტი: ბატონო გიორგი, ანუ თქვენ ამბობთ, რომ ანა ნაცვლიშვილმა დააყენა მოთხოვნა ფორმატისა, სადაც პრეზიდენტს ექნებოდა არა მხოლოდ საბოლოო სიტყვით გამოსვლის უფლება, არამედ საუბარში ჩართვის უფლება?
გიორგი აბაშიშვილი: კი ბატონო, ამის მერე კიდევ ერთი 3-ჯერ ეს გავიმეოროთ, იმიტომ, რომ ძალიან მნიშვნელოვანი საკითხია და ამავე დროს, მინდა, რომ უმრავლესობის დეპუტატებმა კიდევ ერთხელ კარგად გაიგონ.
ჟურნალისტი: ანუ ანა ნაცვლიშვილმა ამ ფორმით მოითხოვა, თქვენ ასე ამბობთ?
გიორგი აბაშიშვილი: არა მხოლოდ ანა ნაცვლიშვილმა, პრეზიდენტი მთელი 5 წლის განმავლობაში საუბრობდა იმის შესახებ, რომ ის ემხრობოდა დებატებს ამ ქვეყანში ზოგადად ნებისმიერ საკითხზე, მათ შორის საქართველოს პარლამენტში, მათ შორის ამის საშუალებას რეგლამენტი იძლეოდა, მათ შორის ეს ყველამ ძალიან კარგად იცოდა, მაგრამ მიუხედავად ამისა, ერთპარტიული რეჟიმი რადგან არის კომფორტული ძვირფასი უმრავლესობის წევრებისთვის, მათ პრეზიდენტს ამის საშუალება არ მისცეს. 
ჟურნალისტი: რეგლამენტი ამის შესაძლებლობას იძლევა თუ ამაზე თანხმდებით წინასწარ, ბიუროს სხდომაზე? ამ ფორმატზე თქვენ ამბობთ, რომ შეთანხმებულები იყავით...
გიორგი აბაშიშვილი: ეს თქვენი ინტერპრეტაციაა.
ჟურნალისტი: რატომ არის ჩემი ინტერპრეტაცია, პირდაპირ წერია რეგლამენტში, რომ გამომსვლელთა თამიმდევრობას განსაზღვრავს ბიურო, ეს არის ჩანაწერი რეგლამენტიდან. ამ ფორმატზე იყავით შეთანხმებული? გასაგებია, თქვენ თქვით, რომ 5 წელია ამბობს პრეზიდენტი დებატების...
გიორგი აბაშიშვილი: დავასრულებ, რეგლამენტი ამის საშუალებას იძლეოდა, ჩვენ ვიყავით შეთანხმებული დებატებზე, დებატები არ შედგა, იმიტომ, რომ უმრავლესობას არასოდეს არ აქვს პასუხი ქვეყნისთვის აქტუალურ საკითხებზე. მათ აინტერესებთ მხოლოდ ერთპარტიული „დემოკრატია“.
ჟურნალისტი: პრეზიდენტმა თქვა, რომ შეგვიძლია ვნახოთ არაერთი შემთხვევა, როცა იყო დებატი ამ ფორმატში. რომელ შემთხვევას გულისხმობდა, რადგან მისი 5 გამოსვლის ფორმატი იყო ერთი და იგივე, პრეზიდენტი შემაჯამებელ სიტყვაში აჯამებდა ხოლმე შეკითხვებზე პასუხს. 
გიორგი აბაშიშვილი: არავის, არასოდეს, ჯერ ერთი სხვა პრეზიდენტების დროსაც არსებობდა ეს ფორმატი და შეგვიძლია ესეც ვნახოთ და პარლამენტის თავმჯდომარემ აღნიშნა, რომ ამ შემთხვევაში, არცერთ შემთხვევაში ეს ნაწილი არ იყო შეცვლილი და მეორე, წინა პარლამენტის თავმჯდომარეც დაადასტურებს, თუ არ მეშლება, რომ თუ პრეზიდენტი საჭიროდ ჩათვლიდა ვინმესთვის ეპასუხა, მას ამის უფლება ჰქონდა. ეხლა პრეზიდენტი თავში უპასუხებს, ბოლოში, შუაში თუ ა.შ., ეს პრეზიდენტის გადასაწყვეტია, მაგრამ რეგლამენტი ამ კუთხით მოქნილია. შესაბამისად, როცა აანონსებ დებატებს, უნდა იყო ყველაფრისთვის მზად, არ უნდა გეშინოდეს და შემდგომ, ასე ვთქვათ, ჩხუბის მერე ხელებს არ უნდა იქნევდე, როგორც ეს დღეს გააკეთეს, რომ ასე ვთქვათ, ეს მორიგი უღირსი და ტყუილი შემოთავაზება, რომელიც მათი მხრიდან იყო სატელევიზიო დებატებთან დაკავშირებით. მეტი რა სატელევიზიო დებატები უნდა ყოფილიყო, პირდაპირ ეთერში გადაიცემოდა, ყველა ტელევიზია მინიმუმ 2-3 წარმომადგენლით იქ იყო წარმოდგენილი. ამაზე ღიაობა და გამჭვირვალობა რა უნდა ყოფილიყო ხომ? სამწუხაროდ, გაქცევა პოლიტიკური ველიდან, ეს ძალიან სამწუხაროა.
ჟურნალისტი: სხვათა შორის, თქვენ ახსენეთ პარლამენტის ყოფილი თავმჯდომარე და იქნება დავით უსუფაშვილის კომენტარი დღეს 20-საათიან გამოშვებაში. მან თქვა, როგორც ვიცი, რომ ზუსტად ასეთი ფორმატი, რასაც ითხოვდა მარგველაშვილი, როგორც მის მეხსიერებას ახსოვს, არ ყოფილა პარლამენტში. მისი პარლამენტის თავმჯდომარეობის დროს, პრეზიდენტს ზოგადი რეპლიკის უფლება შეიძლება ჰქონოდა, თუმცა არა უშუალოდ დისკუსიაში შესვლის. ეს მისი კომენტარია.
გიორგი აბაშიშვილი: არ მომისმენია.
ჟურნალისტი: ასევე, უსუფაშვილმა თქვა, რომ არ შეიძლება პატრიარქი ტოვებდეს სინოდის სხდომას. ასე შეაფასა მან ეს ნაბიჯი. ზოგადად, ოპოზიციამაც კი გააკრიტიკა გუშინ პრეზიდენტი ინსტიტუტის უპატივცემულობის გამო. თქვენ თუ იზიარებთ ამ მოსაზრებას, რომ პარლამენტის ინსტიტუტის უპატივცემულობა იყო?
გიორგი აბაშიშვილი: აი, ამ სახელმწიფო ინსტიტუტში, საქართველოს პარლამენტში, სადაც ჩვენ ვიმყოფებოდით და რომელსაც პრეზიდენტი უაღრესად დიდ პატივს სცემს და სწორედ ამის გამო არის ხოლმე, როდესაც ის ბოლომდე ესწრება სიტყვით გამოსვლას, არც ეს არ წერია სხვათა შორის რეგლამენტში, ბოლომდე ესწრება ხოლმე სიტყვით გამოსვლას და ყოველთვის ამ ინსტიტუტს სცემს პატივს. ასევე საქართველოს პრეზიდენტს მოუხდა აი მაგ უმრავლესობის წევრების მხრიდან, დღეს რომ საუბრობენ, არაერთი დასაშლელად განწირული სახელმწიფო ინსტიტუტის გადარჩენა. აი მაგ პარლამენტში იცავდა საქართველოს პრეზიდენტი არა მხოლოდ პარლამენტის პრესტიჟს, არამედ სხვა სახელმწიფო ინსტიტუტებს. ეროვნული ბანკი იყო ეს, საკონსტიტუციო სასამართლო იყო ეს, სწორედ მაგ შენობაში მოუხდა საქართველოს პრეზიდენტს აი მაგ დეპუტატების მხრიდან დასაშლელად განწირული, ასე ვთქვათ სახელმწიფო ინსტიტუტების გადარჩენა. ასე რომ, საუბარი ამ თემაზე, ადამიანებზე, რომლებიც სახელმწიფო ინსტიტუტებს ანადგურებენ, ადამიანები, რომლებიც სახელმწიფო ინსტიტუტების პოლიტიზირებას ახდენენ, რა შენიშვნა უნდა მივიღოთ სახელმწიფო ინსტიტუტის უპატივცემულობაზე?! სახელმწიფო ინსტიტუტის უპატივცემულობა იყო გუშინ ის ფასადური კენჭისყრა, რომელიც ვითომ ჩაატარეს. სადა ეწერა, რა გააკეთეს?! სახელმწიფო ინსტიტუტის შეურაცხყოფაა ის, როდესაც პარლამენტში დებატები არ არის და მეორე დღეს საუბრობს რაღაც სატელევიზიო ფორმატის დებატებზე. ზუსტად პარლამენტის უპატივცემულობაა, მაგრამ პირველ რიგში უნდა გაიაზრო კარგად, რა არის და მეორე, მუდმივად საუბარი იმაზე, რომ ხალხის მიერ არჩეული დეპუტატები, გასაგებია ხალხის მიერ არჩეული დეპუტატები, ჩვენც ხალხი ვართ და შესაბამისად, ჩვენც ამომრჩევლები ვართ. შესაბამისად, საჭიროა ზუსტად ხალხს სცენ პატივი და ხალხის მიერ არჩეულმა დეპუტატებმა ხალხის აზრს მოუსმინონ, ხალხისთვის საჭირო თემებზე ილაპარაკონ და არა იმაზე, როგორ გაიგრძელონ მუდმივად ხელისუფლებაში ყოფნა გარკვეული სამუდამო ადგილით. შეუძლებელია ასე გაგრძელება. დემოკრატია სერიოზულ საფრთხეშია ამ კუთხით. საქართველოს პრეზიდენტმა ამის შესახებ გუშინ ისაუბრა. დემოკრატია რომ საფრთხეშია, გუშინ კიდევ ერთხელ ამას ბეჭედი დაუსვა საქართველოს პარლამენტის უმრავლესობამ.
ჟურნალისტი: ჩვენ ვერ მოვისმინეთ გუშინ პრეზიდენტის შემაჯამებელი სიტყვა, მოვისმინეთ პარლამენტის თავმჯდომარის გამოსვლა, სადაც იყო 2 ძირითადი ბრალდება - ეს იყო შეწყალების პოლიტიკა და თანხების არამიზნობრივი ხარჯვა. პირველ ნაწილზე კითხვებს ალბათ ელოდა თავად პრეზიდენტიც. კობახიძემ თქვა, რომ 2016 წელს მივლინებაში პრეზიდენტმა დახარჯა გაცილებით მეტი, ვიდრე პარლამენტმა. თუ არის მისაღები თქვენთვის ეს კრიტიკა?
გიორგი აბაშიშვილი: ექსკლუზიურად თქვენთვის, მინდა კიდევ, რადგან ეს შეკითხვა თქვენ დასვით, ეს თემა დღეს სხვას არავის არ უთქვამს ამ ხარჯებთან დაკავშირებით, ექსკლუზიურად თქვენი ეთერის საშუალებით მინდა პარლამენტის თავმჯდომარეს და უმრავლესობის დეპუტატებს ვუთხრა, რომ საჭიროა მარგველაშვილის ბრალდებებს დაემატოს ორი - ერთი ის, რომ მარგველაშვილი ადრეც მონაწილეობდა და მე როგორც ვიცი ახლაც, ბომბეიდან ლონდონამდე გვირაბის გათხრის ნაწილში, 2 მიწის ნაკვეთს ფლობს მარსზე, ჩემი ინფორმაციით მთვარეზე აშენებს სასტუმროს, ეს ნაწილები, რომელიც შემდგომში შეგვიძლია გავარჩიოთ... ახლა, რაც შეეხება შეწყალების ნაწილის თემას, შეწყალების ნაწილი არის „ქართული ოცნები“  კარგად დალაგებული შავი პიარი უკვე რამდენიმე ხანია და სულ მინდა და დღესაც აი რამდენიმე ეთერიდან მოვუწოდე, რომ ძალიან მინდა, რომ მესიჯები შეცვალონ ამ შეწყალების ნაწილში, იმიტომ, რომ ძალიან გახუნდა ის მესიჯები, რომლების აქვთ. რაღაც გარკვეული ტიპის სიახლეები უნდათ, ტყუილი სტატისტიკა აქვთ და შემიძლია, რომ რეალური სტატისტიკა მოგცეთ, აქ, ამ სართულზეა შეწყალების დეპარტამენტი ზუსტად ჩემი სამსახურთან და შემიძლია ნებისმიერ დროს, როცა უნდათ, მობრძანდნენ ბატონი დეპუტატები, სხვათა შორის, საშვების გარეშე შეუძლიათ შემოსვლა, როგორც დეპუტატებს და შემიძლია მივცე სრული ინფორმაცია შეწყალებებთან დაკავშირებით. მათ შორის, მინდა გადავახედო მათივე წერილები, როდესაც ისინი პრეზიდენტს სთხოვენ ამა თუ იმ პირის შეწყალებას. მრავალია ასეთი ტიპის წერილები და ამასაც გავატან. ყველა ინფორმაცია რომ ერთად ჰქონდეთ, გაცილებით კარგად შეფუთავენ ასე ვთქვათ ამ თემას. ახლა, რაც შეეხება კიდევ ადმინისტრაციის ხარჯებს, ერთ რამეს მინდა ხაზი გავუსვა, ესე ჰაერზე ლაპარაკი, ცოტა სერიოზულად რომ ვთქვათ, არ შეიძლება. მარგველაშვილის პრეზიდენტობის ყოველ წელს, წელი არ გასულა, როცა სახელმწიფო აუდიტის სამსახურს პრეზიდენტის ადმინისტრაცია არ ჰქონდეს შემოწმებული. სახელმწიფო აუდიტის სამსახური ვალდებულია საქართველოს პარლამენტის წინაშე. ასე რომ, ჰაერზე ლაპარაკს, შეუძლიათ აუდიტის დასკვნები ნახონ ამ თვალსაზრისით და ახლაც, აი ამ წუთას რომ ვლაპარაკობთ, ახლაც სახელმწიფო აუდიტის სამსახური აგერ, დაახლოებით 30 მეტრით გვერდზე ოთხაში ზის და კვლავ ამოწმებს საქართველოს პრეზიდენტის ადმინისტრაციას, სხვათა შორის ჩემივე თხოვნით და ყოველთვის ასე ხდებოდა ხოლმე, ადმინისტრაციის უფროსის და ძირითად შემთხვევაში, მე მომიწია ბოლო პერიოდში, ჩემი თხოვნით ხდებოდა ხოლმე პრეზიდენტის ადმინისტრაციის შემოწმება. პრეზიდენტის ადმინისტრაცია არის ყველაზე უფრო გამჭვირვალე სახელმწიფო სტრუქტურა ხარჯების თვალსაზრისით და პრეზიდენტის ადმინისტრაციის ხაჯები სრულ შესაბამისობაშია ასე ვთქვათ სახელმწიფო აუდიტის დასკვნების თანახმად ასე ვთქათ კანონმდებლობასთან. ასე რომ, ეს დასკვნები კარგია რომ გადავიდა, რაღაცა მაინც რომ წავიკითხოთ, ხომ ჯობს არა?!“.

[bookmark: _Toc513185769]ევროსაბჭო რუსეთს საქართველოს ტერიტორიაზე განხორციელებული აგრესიული და არალეგიტიმური ქმედებების გამო საერთაშორისო სამართლებრივ პასუხისმგებლობას აკისრებს
2 მაისს, ევროპის საბჭოს მინისტრთა მოადგილეების კომიტეტის მიერ მიღებულ 12-პუნქტიან დოკუმენტში დეტალურადაა გაწერილი ყველა ის უკანონო ქმედება, რომელსაც რუსეთი საქართველოს ოკუპირებულ ტერიტორიებზე ახორციელებს. კომიტეტის გადაწყვეტილებაში ნათქვამია, რომ რუსული სამხედრო ბაზების განთავსების გამო, ოფიციალური თბილისი საკუთარ ტერიტორიებზე ლეგიტიმურ კონტროლს ვერ ახორციელებს, საერთაშორისო მონიტორებს კი არ აქვთ უფლება, კონფლიქტურ რეგიონებში ვითარება შეისწავლონ. არჩილ ტატუნაშვილისა და გიგა ოთხოზორიას მკვლელობები ევროპის საბჭოს წევრი ქვეყნების მინისტრთა მოადგილეების კომიტეტის სხდომაზე ერთ-ერთი მთავარი საკითხი იყო. პუტინის აგრესიული პოლიტიკა დასავლეთისთვის კატეგორიულად მიუღებელია. მინისტრთა მოადგილეების კომიტეტი მხარს უჭერს საქართველოს მთავრობის ახალ ინიციატივას - „ნაბიჯი უკეთესი მომავლისკენ“. ევროსაბჭოში მიაჩნიათ, რომ ჰუმანიტარული პროექტები ხელს შეუწყობს აფხაზეთსა და სამხრეთ ოსეთში კონფლიქტის მშვიდობიან მოგვარებას. მხარდამჭერ დოკუმენტებს ევროპის საბჭოს მინისტრთა მოადგილეების კომიტეტი 2014 წლიდან აქვეყნებს. 2 მაისს მიღებულ დოკუმენტთან დაკავშირებით განცხადებები საქართველოს პრემიერმინისტრმა, საგარეო საქმეთა მინისტრმა და მმართველი გუნდის დეპუტატებმა გააკეთეს.
გიორგი კვირიკაშვილი: „ევროპის საბჭოს ქვეყნები ადასტურებენ, რომ რუსეთის არც ერთი უკანონო აქტი, რომელიც მიზნად ისახავს საქართველოს რეგიონების სტატუსის შეცვლას, არ არის სამართლებრივად, იურიდიულად მოქმედი და არ აქვს მას სამართლებრივი შედეგი. ასევე, ისინი გამოხატავენ შეშფოთებას არჩილ ტატუნაშვილისა და გიგა ოთხოზორიას სიცოცხლის ხელყოფაზე და ადამიანების უკანონო გატაცებისა და დაკავების სხვა ფაქტებზე“. 
მიხეილ ჯანელიძე: „რუსეთის ვერცერთი უკანონო ქმედება ვერ იქნება სამართლებრივი ხასიათის მატარებელი. საერთაშორისო სამართლის შესაბამისად, ეს არის არალეგიტიმური ქმედებები. ნებისმიერი მცდელობა საქართველოს რეგიონების სტატუსის ცვლილებასთან დაკავშირებით, ჩაითვლება უკანონოდ და ითვლება უკანონოდ და ეს არის აღიარებული ამ გადაწყვეტილებით ევროპის საბჭოსი. ასევე, დაგმობილია ის ფაქტები, რომელიც უკავშირდება ჩვენი მოქალაქეების გატაცებას, მკვლელობას და, რა თქმა უნდა, გამოხატულია შეშფოთება იმასთან დაკავშირებით, რომ არ ეძლევა გენერალური მდივნის წარმომადგენლებს შესვლის შესაძლებლობა ოკუპირებულ რეგიონებში, არ არსებობს საერთაშორისო მონიტორინგის მექანიზმები და ამით კიდევ უფრო მძიმდება ადამიანის უფლებების მდგომარეობა ოკუპირებულ რეგიონებში“.
თამარ ჩუგოშვილი: „ეს არის საერთაშორისო საზოგადოების განწყობების დაფიქსირება, რაც არის ძალიან მნიშვნელოვანი. ჩვენს ქვეყანაში კონფლიქტიდან უკვე საკმაო დრო არის გასული და შესაბამისად, მსოფლიოს სხვადასხვა პრობლემები აქვს და რომ არ მიიკარგოს საქართველოს თემატიკა და აქტუალურობა რომ არ დაკარგოს, ჩვენი მხარდაჭერის კუთხით არის ძალიან მნიშვნელოვანი, რომ პერიოდულად ამ ტიპის გადაწყვეტილებებით და რეზოლუციებით სხვადასხვა საერთაშორისო ორგანიზაციები მხარდაჭერას გამოხატავდნენ“.
არჩილ თალაკვაძე: „დაგმობილია სახლების განადგურების ფაქტები, რომლებიც, ბუნებრივია, ანექსიის ნაწილია. აქ არის სხვა მნიშვნელოვანი განცხადებებიც გაკეთებული, რაც მთელს მსოფლიოს და განსაკუთრებით ოკუპაციაზე პასუხისმგებელ მხარეს, რუსეთის ფედერაციას შეახსენებს, რომ ევროპას, დასავლეთს არ დავიწყებია და დღის წესრიგიდან არ მოხსნის ოკუპაციის პრობლემას მანამ, სანამ ეს არ იქნება დარეგულირებული მშვიდობიანი გზით, საერთაშორისო სამართლის ფარგლებში“.

[bookmark: _Toc513185770]საოკუპაციო რეჟიმის წარმომადგენლებმა საქართველოს კიდევ ერთი მოქალაქე დააკავეს
ოკუპირებული სამხრეთ ოსეთის ე.წ. საგზაო ინსპექციის თანამშრომლებმა თბილისის მკვიდრი, საქართველოს 22 წლის მოქალაქე სახელმწიფო საზღვრის უკანონო გადაკვეთის ბრალდებით დააკავეს. დე ფაქტო რესპუბლიკის შსს-ს პრესსამსახურის ცნობით, საქართველოს მოქალაქე ცხინვალის რაიონის სოფელ სათიხარში, ღამით დააკავეს და ის ე.წ. სახელმწიფო უშიშროების კომიტეტის, სასაზღვრო სამსახურს გადაეცა. ქართული მხარის მიერ ინფორმირებულია საერთაშორისო სადამკვირვებლო მისია. საქართველოს ხელისუფლება დაკავებული ახალგაზრდის დაუყოვნებლივ განთავისუფლებას ითხოვს.
ქეთევან ციხელაშვილი: „ეს ადამიანი, რომელიც გახლავთ დევნილი ცხინვალის რეგიონიდან, თბილისში მცხოვრები 22 წლის პირი, გახლავთ უკანონოდ დაკავებული. ამის თაობაზე უკვე გააქტიურებულია ცხელი ხაზი, ჩართულია ჩვენი შესაბამისი სტრუქტურა და ევროკავშირის სადამკვირვებლო მისია, იმისთვის, რომ მოხდეს დაუყოვნებლივ გათავისუფლება. ასეთი აქტები, უკანონო დაკავებები, ადამიანის უფლებების ფუნდამენტური დარღვევა და ყველაზე უარესი, რაც საუბედუროდ 22 თებერვალს მოხდა, როდესაც არჩილ ტატუნაშვილის დაკვება და მისი სიცოცხლის ხელყოფა მოხდა, ეს ყველაფერი თავისი ხასიათით არის არა მხოლოდ უკანონო, არამედ პროვოკაციული. ამიტომ არის ჩვენი ამოცანა, რომ ასეთ გამოწვევებს, გარდა იმისა, რომ სრულიად შურიგებელი იყოს ჩვენი ძალისხმევა ადამიანის უფლებების, სიცოცხლისა და თავისუფლების დარღვევის ფაქტების მიმართ, ასევე, დავუპირისპიროთ ძალიან თანმიმდევრული, ძალიან პრინციპული, კონკრეტული ნაბიჯები, რომ ჩვენი სამშვიდობო კურსი და სვლა კონფლიქტის მშვიდობიანი გადაჭრისაკენ იყოს ურყევი“.

[bookmark: _Toc513185771]საქართველოს პრემიერმინისტრის განცხადებით ქვეყანა საგანგებო სიტუაციების მართვის სრულიად ახალ მოდელზე გადადის
3 მაისს გამართულ მთავრობის სხდომაზე, საქართველოს პრემიერმინისტრმა განაცხადა, რომ ქვეყანა საგანგებო სიტუაციების მართვის სრულიად ახალ მოდელზე გადადის. 5-დონიანი სისტემა 2-დონიანით იცვლება, რაც იმას ნიშნავს, რომ სტიქიური მოვლენის დროს კრიზისების მართვაზე პასუხისმგებელი საგანგებო სიტუაციების მართვის სამსახური იქნება და პროცესში აღარ ჩაერთვებიან თვითმმართველობები. რეფორმა მოხალისეთა ერთიანი ეროვნული სიის შექმნასაც ითვალისწინებს - ყველა მსურველს გაუფორმდება ხელშეკრულება, შეიქმნება სასწავლო და სპორტული სივრცეები, მოხალისეებს საშუალება ექნებათ მეხანძრე-მაშველებთან ერთად ისარგებლონ ახალი ინფრასტრუქტურით. სიახლეა წლევამდელებისთვისაც, თუ ისინი შეიარაღებულ ძალებში სამხედრო-სავალდებულო სამსახურის გავლაზე უარს იტყვიან, შესაძლებლობა ექნებათ ალტერნატივის სახით, სამსახური საგანგებო სიტუაციების მართვის სამსახურში გაიარონ. კანონპროექტის მიხედვით, იზრდება სახანძრო ზედამხედველობას დაქვემდებარებული ობიექტების ჩამონათვალი და ხანძარსაწინააღმდეგო სისტემების დარღვევისთვის დაწესებული ჯარიმები. მთავრობის სხდომაზე განხილული კანონპროექტი უკვე მოიწონეს ნატოს ექსპერტებმა. პროექტზე ახლა უკვე პარლამენტმა უნდა იმსჯელოს.
დღესვე ცნობილი გახდა, რომ საქართველომ უკვე მიაღწია შეთანხმებას თავის სფეროში ერთ-ერთ წამყვან ავსტრიულ კომპანია „როზენბაუერთან“, რომელიც ქართულ კომპანია „დელტასთან“ ერთად, ოპერატიული სახანძრო მანქანების აწყობას უახლოეს მომავალში დაიწყებს.
გიორგი კვირიკაშვილი: „ქვეყანა გადადის საგანგებო სიტუაციების მართვის სრულიად ახალ მოდელზე, რომელიც ითვალისწინებს გაცილებით უფრო მეტ ჩართულობას, უფრო მაღალეფექტურია, ასევე არის უფრო გამარტივებულიც. დეტალურად იმიჯნება სახელმწიფო უწყებების კომპეტენციები და საგანგებო სიტუაციების სამსახური ხდება შემფასებელი, გადაწყვეტილების მიმღები და შესაბამისად, პასუხისმგებელიც და კოორდინატორიც ასეთ სიტუაციებში. ამას გარდა, რეფორმების პაკეტი ითვალისწინებს ახალ სიახლეებსაც. ესენია: მოხალისეთა სისტემა, ალტერნატიული სამხედრო სამსახური და კრიზისების პრევენციის მიზნით, სამეცნიერო წრეების ჩართვა“.
გიორგი მღებრიშვილი: „5-დონიანი მართვის სისტემიდან ჩვენ გადავდივართ 2-დონიან მართვის სისტემაზე, იქნება ეს ადგილობრივი და ეროვნული მნიშვნელობის დონე. შესაბამისად, პასუხისმგებელი ორგანო საგანგებო სიტუაციების მართვაზე, იქნება საგანგებო სიტუაციების მართვის სამსახური, ნაცვლად თვითმართველობის ორგანოებისა. ასევე, სამოქალაქო უსაფრთხოების სფეროს დაგეგმვის ნაწილში ჩვენ შემოგვაქვს ახალი კომპონენტი და ეს არის სამეცნიერო-კვლევითი კომპონენტი. ჩვენ სამსახურთან ვქმნით საექსპერტო საბჭოს, რომელიც დაკომპლექტებული იქნება დარგის ექსპერტებით და მეცნიერებით, რომლებთან ერთადაც მივიღებთ ძალიან მნიშვნელოვან გადაწყვეტილებებს, როგორც საგანგებო სიტუაციებზე რეაგირების ნაწილში, ასევე პრევენციული ღონისძიებების დაგეგმვის ნაწილში... ჩვენ მათ ვზავაზობთ ალტერნატივას, რომ იმსახურონ ჩვენთან. ისინი არ მიდიან ჯარში გარკვეული რელიგიური მოსაზრებებიდან გამომდინარე, რომ არ უნდათ აიღონ ხელში იარაღი და ა.შ., ვალდებულები იქნებიან ისინი, რომლებიც სავალდებულო-სამხედრო სამსახურს არ გაივლიან, ალტერნატიულ სამსახურში იმსახურონ. წელიწადნახევრის განმავლობაში წვევამდელები, რომლებიც იმსახურებენ სახანძრო-სამაშველო დანაყოფებში, ჩაეთვლებათ მათ სავალდებულო სამხედრო სამსახურად“.
შალვა ხუციშვილი: „ქართული მოდელის უპირატესობა ის იქნება, რომ ეს არის ექსკლუზიურად „დელტას“ გამოცდილებით შექმნილ შასიზე დამონტაჟებული ავსტრიული კომპანიის აღჭურვილობა, რომელიც უფრო მეტი წყლის წაღების შესაძლებლობას იძლევა და პრაქტიკულად, ჩვენი პოსტსაბჭოთა გამოცდილება რაც არის, „ზილები“, ამის ჩანაცვლების უნიკალურ შესაძლებლობას იძლევა“.
უჩა ძოძუაშვილი: „ასეთი სახის კოოპერაცია უმნიშვნელოვანესი არის „დელტასთვის“. ნაირსახეობა პროდუქციის, რომელიც ჩვენ შეგვიძლია შევთავაზოთ, საერთაშორისო ექსპორტზე ფართოვდება. მიმდინარეობს საპროექტო სამუშაოები სატყეო-სახანძრო მანქანის მიმართულებით, რომელიც ასევე ძალიან მნიშვნელოვანი იქნება საქართველოსთვის“.

[bookmark: _Toc513185772]საქართველოს მთავრობის სხდომაზე ცნობილი გახდა, რომ ცვლილებები შედის პროფესიული განათლების შესახებ კანონში
3 მაისს, საქართველოს მთავრობის სხდომაზე პროფესიული განათლების შესახებ კანონში შესატან ცვლილებათა პაკეტი დაამტკიცეს, რომლის შესახებაც პრემიერმინისტრმა გიორგი კვირიკაშვილმა და განათლების მინისტრმა, მიხეილ ჩხენკელმა ისაუბრეს.
20-საათიან „ქრონიკაში“ ითქვა, რომ კანონში ცვლილებების შეტანის შემდეგ, პროფესიულ კოლეჯებში სწავლის მსურველთა რიცხვი, სავარაუდოდ, კიდევ გაიზრდება. უფრო კონკრეტულად, მას შემდეგ, რაც კანონი ძალაში შევა, კოლეჯის კურსდამთავრებულებს სურვილის შემთხვევაში უნივერსიტეტებში სწავლის გაგრძელების შესაძლებლობა ექნებათ. ასევე, ამოქმედდება გაცვლითი პროგრამები დიდი ბრიტანეთის, გერმანიისა და ავსტრიის კოლეჯებთან, რის შესახებაც მოლაპარაკებები უკვე დაწყებულია.
გიორგი კვირიკაშვილი: „მოხდება სამუშაოზე დაფუძნებული ანუ ე.წ. დუალური სწავლების ფორმის განსაზღვრა და მისი პრიორიტერიზაცია. დაინარგება ინკლუზიური განათლების სისტემური მიდგომები. სახელმწიფო პროფესიულ საგანმანათლებლო დაწესებულებებს ეკონიმიკური საქმიანობის განხორციელების, მათ შორის სწავლის პროცესში შექმნილი პროდუქციის რეალიზაციის მომსახურების გაწევის უფლება მიენიჭებათ, რაც ასევე ძალიან მნიშვნელოვანია“.
მიხეილ ჩხენკელი: „პირველად საქართველოს ისტორიაში ჩვენ გვექნება კანონი, რომელიც ერთხელ და სამუდამოდ დაარეგულირებს პროფესიული განათლების სისტემას. ჩვენი პროფესიული განათლების სისტემა იქნება სრულ თანხვედრაში ევროპულ სტანდარტებთან და მოხდება ჩვენი პროფესიული განათლების ინტეგრაცია ევროპის საგანმანათლებლო სივრცეში. როგორც სახელმწიფო, ასევე კერძო უნივერსიტეტების ქოლგის ქვეშ იარსებებენ ეს პროფესიული კოლეჯები, სადაც სტუდენტებს საშუალება ექნებათ გაიარონ პროფესიული პროგრამა და ისინი იქნებიან საუნივერსიტეტო სივრცის სრულფასოვანი წევრები“.

[bookmark: _Toc513185773]საქართველოს მთავრობა სამედიცინო მომსახურებასა და მედიკამენტებზე ხელმისაწვდომობის გაზრდისთვის ახალ აიპ-ის ქმნის
3 მაისს, საქართველოს პრემიერმინისტრმა და ჯანდაცვის მინისტრმა ახალი აიპ-ის, - „პარტნიორობა ხელმისაწვდომი ჯანდაცვისთვის“ დაფუძნება დააანონსეს. მისი მიზანი სოციალურად მოწყვლადი მოსახლეობისთვის სამედიცინო მომსახურებასა და მედიკამენტებზე ხელმისაწვდომობის გაზრდა იქნება. პროექტში ჯანდაცვის სამინისტროსთან ერთად, ადგილობრივი და უცხოური ფარმაცევტული კომპანიები ჩაერთვებიან.
დავით სერგეენკო: „ამ ორგანიზაციის უმთავრესი ამოცანა არის, რომ გაზარდოს მოსახლეობის სოციალურად მოწყვლადი ნაწილისათვის მედიკამენტებზე ხელმისაწვდომობა. ესეთი მოდელი ჩვენ საშუალებას გვაძლევს, რომ განვახორციელოთ სოციალური პროექტი. ერთის მხრივ მწარმოებელმა, რახან ეს უკვე განსხვავებულ პლატფორმაზე დაფუძნებული კომპანია იქნება, მნიშვნელოვანი ფასდაკლებები გააკეთოს და ამისი მაგალითი ჩვენ გვაქვს იგივე ცე ჰეპატიტზე, მეორეს მხრივ, დისტრიბუცია-მარკეტინგში უკვე სახელმწიფომ მიიღოს ჯანსაღი მონაწილეობა და მნიშვნელოვნად შეამციროს ხარჯები და მესამე, ეს არ იქნება მომგებიანი ორგანიზაცია, არამომგებიანი იქნება და შესაბამისად, მოგების კომპონენტიც პრაქტიკულად ნულს მიუახლოვდება“.

[bookmark: _Toc513185774]პარტიათა დაფინანსების კანონში შესატან ცვლილებებთან დაკავშირებით, ინტერპარტიულმა ჯგუფმა ვენეციის კომისიას მიმართა 
საპარლამენტო და არასაპარლამენტო ოპოზიციაში აცხადებენ, რომ „ქართულმა ოცნებამ“ კანონმდებლობა სატელიტ, ერთკაციან პარტიებს მოარგო და მათ წელიწადში მილიონიანი დაფინანსება მისცა. ოპოზიცია ვენეციის კომისიის მკაცრ რეაგირებას ელოდება. ისინი ასევე პრეზიდენტ გიორგი მარგველაშვილს მიმართავენ და მოუწოდებენ, რომ პარლამენტის მიერ მიღებულ კანონს ვეტო დაადოს.
თინათინ ბოკუჩავა: „ჩვენ მივმართეთ პრეზიდენტს იმისთვის, რომ მან გამოიყენოს თავის კონსტიტუციური უფლება და ვეტო დაადოს კანონს, რომელიც „ქართულმა ოცნებამ“ მიიღო პარლამენტში და რომელიც აჩენს პოლიტიკური კორუფციის შესაძლებლობას, რადგან ერთ მაჟორიტარს ხელოვნურად უჩენს შესაძლებლობას, რომ უმრავლესობის დეპუტატების დაკომპლექტებით შექმნას ხელოვნურად ფრაქცია და მიიღოს უზარმაზარი სახსრები სახელმწიფო ბიუჯეტიდან“.
გიორგი ახვლედიანი: „ვენეციის კომისიისგან ველოდებით ძალიან სერიოზულ რეაგირებას ამ საკითხზე, იმიტომ, რომ  ეს არის პოლიტიკური კორუფციის ძალიან ნათელი მაგალითი ხელისუფლების მხრიდან. როგორც  კობახიძე გვიმტკიცებს, რა საჭიროა ერთკაციანი პარტიების დაფინანსება და თურმე ერთკაციანი სატელიტების დაფინანსება მილიონით წლიწადში მაღალი აქტუალობის ყოფილა მათთვის“.
ზურაბ ხარატიშვილი: „ძალიან სამწუხაროა, რომ ხელისუფლება აგრძელებს მაქსიმალურად დაასუსტოს ოპოზიციური პარტიები  იმისათვის, რომ პოლიტიკური პროცესი და აქტივობა დაიყვანოს მინიმუმამდე. ჩვენ ვფიქრობთ, რომ ვენეციის კომისიის  ინფორმირება და მათი რეაგირება ამ საკითხზე იქნება მნიშვნელოვანი“.

[bookmark: _Toc513185775]2 მილიონი ივანიშვილის ეზოში ხეების გადასარგავად და უწყლოდ დარჩენილი სოფელი („კურიერი“)
21-საათიან „კურიერში“ გასულ სიუჟეტში ითქვა, რომ ქობულეთის რაიონის სოფელ ზენითში გზას აფართოებენ. იქ ასფალტი ერთი წლის წინ დაიგო. ადგილობრივები ამბობენ, რომ დაგებული გზით კმაყოფილები არიან და მისი გაფართოება ხელისუფლებისთვის არ უთხოვიათ. მიუხედავად ამისა, სარემონტო სამუშაოებისთვის ადგილობრივი ბიუჯეტიდან 2 მილიონი ლარი კიდევ ერთხელ გამოიყო, ამჯერად მისი 8 მეტრამდე გაფართოება გადაწყდა. სიუჟეტის ავტორის თქმით, გადაწყვეტილების მიზეზი იქვე, სოფელში დგას - შეკვეთილში, ბიძინა ივანიშვილის ეზოში გადასატანად გამზადებული 5 ხე. აღინიშნა, რომ ტენდერი ერთხელ გაკეთებული გზის ხელახლა გასაკეთებლად 16 მარტს გამოცხადდა და განაცხადების მიღება უკვე დასრულებულია. მოსახლეობისა და ოპოზიციის ბრალდებებს ზოგადად პასუხობს აჭარის უმაღლესი საბჭოს თავმჯდომარე. ზურაბ პატარიძე ამტკიცებს, რომ გზები და ინფრასტრუქტურული პროექტები აჭარაში ტურიზმის განვითარებისთვის ხორციელდება, თუმცა არაფერს ამბობს იმაზე, რატომ კეთდება ერთი და იგივე გზა ორჯერ.
სიუჟეტში აღინიშნა, რომ 5 ხე ივანიშვილის ეზოში წასაღებად უკვე გამზადებულია, მიწიდან ამოღებულია და სპეციალურ არტახებშია ჩასმული. იმისთვის, რომ ბიძინა ივანიშვილის მიერ შესყიდული ხეები არ გახმეს, მათ სისტემატური მორწყვა სჭირდება. ადგილობრივების მტკიცებით, წყალს მათივე მილებიდან იღებენ, რის გამოც უკვე 10 დღეა, სოფელს სასმელი წყალი შეფერხებით მიეწოდება. ხეების მორწყვის გამო გამოწვეულ უწყლობას აპროტესტებენ სოფელ ხუცუბანში. აქციაზე დღეს ადგილობრივი მოსახლეობა შეიკრიბა. ისინი ამტკიცებენ, რომ მათი მილებიდან ის ხეები ირწყვება, რომელიც ასევე ივანიშვილის ეზოში წასაღებადაა გამზადებული. ქობულეთის წყლის კომპანიის ხელმძღვანელი ამბობს, რომ ივანიშვილის ხეებს არ რწყავს და ამტკიცებს, რომ მოსახლეობა წყალს ნებაყოფლობით აძლევს.
მოქალაქე: „ახლა ხეებს ესაჭიროება ეს გზა და იმიტომ ჩასვეს ბიუჯეტში, რომ გადაიტანონ ხეები. ეს გაჭირვებული დროა და კიდევ 2 მილიონი ჩადება ძალიან უხერხულია, ეს ძალიან ცუდად იმოქმედებს ადამიანებზე. ხალხს უჭირს დღეს და კიდევ 2 მილიონი ტყუილად იხარჯება“.
მოქალაქე: „გზების გაფართოებაზე, რომ ლაპარაკობენ, არის სხვა გზები გასაკეთებელი, სადაც დაზიანებულია გზები. ელემენტარულად, შვავებია ჩამოსული სექტემბერში, გზაზეა ის შვავი ჯერ კიდევ და ისიც არაა გაწმენდილი, ახლა 2 მილიონს ხარჯავენ, რომ გააფართოვონ გზა, მაგისტრალი უნდა გააკეთონ, რომელიც ცენტრალურ გზებზე არაა, საჭიროება არ არსებობს მაგის, უბრალოდ ხეები, რომ გადაიტანონ, მაგიტომ აფართოებენ ამას“.
ელგუჯა ბაგრატიონი: „სულ რაღაც 1 წლის წინ ამ გზის რეაბილიტაცია მოხდა, იდეალურ მდგომარეობაშია სოფლის გზა, ამის საჭიროება, რომ დღეს დამეტებით 2 მილიონი ლარი დაიხარჯოს, როცა სხვა გზები არის მოუწერიგებელი, რა თქმა უნდა, არ საჭიროებს. ბიძინა ივანიშვილის ხეები გავიდეს, ამისთვის გზა გაკეთდეს როგორც ავტობანი, 8-მეტრიანი გზა და ამისთვის გაიჩეხოს უამრავი ხე, უამრავი კერძო საკუთრება ჩემოეჭრათ ადამიანებს, არ არის ამის საჭიროება“.
ზურაბ პატარიძე: „50 მილიონამდე ლარი იხარჯება ყველა მუნიციპალიეტის ფარგლებში, ამიტომ ნუ შეხედავთ ამას ერთ ჭრილში, ეს არის გეგმიური სამუშაოები, რომელსაც ჩვენ ვახორციელებთ ყველა სოფელში, მათ შორის, სოფელ ზენითშიც და ჩვენი ამოცანა არის, ყველა ოჯახამდე, ყველა სოფელში, ყველა თემში იყოს მოწესრიგებული გზა, მოწესრიგებული ინფრასტრუქტურა“.
მოქალაქე: „წყალს სიმძლავრე არ აქვს, დახალოებით 10 დღეა ძლივს მოდის, ღამე კიდევ არაუშავს, ჭურჭელს მაინც ვრეცხავთ, დღისით თითქმის არ მოდის“.
მოქალაქე: „ჩვენს გადასასვლელ ტრუბაზე გაკეთებულია მსხვილი შლანგები, ჩვენ წყალი არ გვაქვს და აგერ მოვედით, ახლაც გამოვუარეთ მაგ ხეებს, წყალი ქვევით მიდის, იღვრება და სოფელში არ გვაქვს წვეთი წყალი, ივანიშვილის ხეები ირწყება და ჩვენ ხალხი ხეებსაც არ ვღირვართ?“.
მოქალაქე: „მოვდიოდით და წვეთები გასდიოდა შემოდგმულ ხეს რკინებზე.
ჟურნალისტი: ვარაუდობთ, რომ ამის გამო შეწყდა?
მოქალაქე: ალბათ მასეა. ღამე მაინც დაკეტონ, რომ ღამით მაინც მოვიდეს“.
ჯემალ გოლიაძე: „წყალი არ არის არცერთ შემთხვევაში სოფლის წყლის, თუ ახლოს მოსახლე ცხოვრობს და მოსახლის კრანიდან გადაიყვანენ და მორწყავენ, ჩვენ მაგას მოსახლეს ვერ დავუშლით, რადგან მთელი სოფლის მოსახლეობა ნარგავებს რწყავს, მანდარინის ნერგებს რწყავენ“.

[bookmark: _Toc513185776]ტანძიაში არ-ემ-ჯი გოლდის წინააღმდეგ მიმდინარე პროტესტი
[bookmark: _Toc513185777]ა) დმანისის გადარჩენის ფონდისა და საყდრისის კომიტეტის წევრები ტანძიაში ჩავიდნენ
დმანისის გადარჩენის ფონდისა და საყდრისის კომიტეტის წევრებმა ის კულტურული მემკვიდრეობის ძეგლები მოინახულეს, რომლებსაც ღია კარიერების გახსნის შემთხვევაში საფრთხე დაემუქრებათ. ფიტარეთის მონასტრისა და ხულუტის ციხის მიმდებარედ, ე.წ. ბნელ ხევში, „არემჯი გოლდი“ ოქროს მოპოვებით სამუშაოებს უახლოეს მომავალში დაიწყებს, იქ წინასწარი სამუშაოები უკვე მიმდინარეობს, მათ შორის, გაყვანილია გზები და გაკაფულია ტყე. სამუშაოებს ადგილობრივი მოსახლეობა აპროტესტრებს. მათ 22 დღეა გზა გადაკეტილი აქვთ და ტანძია-ფიტარეტის სამანქანო მიმართულებით სატვირტო მანქანებს გადაადგილების საშუალებას არ აძლევენ. 
ნიკა ვაჩეიშვილი: „ეს არის საუკუნეების მანძილზე ადამიანისა და ბუნების თანაშემოქმედების ერთიანობა, რომელიც მსოფლიოში არის ყველაზე უფრო მაღალი დაცვის კატეგორია და სწორედ ამ არეალში შემოდის „არემჯი გოლდის“ ბარბაროსული ქმედება. ეს ისე უნდა დალაგდეს, რომ ეს უნიკალობა არ იყოს დარღვეული, ადამიანებისთვის ეს სასიცოცხლო გარემო, წარსულისთვის პირველადი მნიშვნელობის სივრცე და ბუნებრივი უნიკალობა ხომ თვალსაჩინოა, ამის დაცვა ყველა ჩვენთაგანის მოვალეობაა“.
გიორგი ვაშაძე: „ვეუბნები პირადად ქუმსიშვილს და ვეუბნები „არემჯი გოლდს“, დამთავრდებით. ჩვენ არ მოგცემთ უფლებას, რომ  ჩვენი ისტორია გაანადგუროთ და ფეხქვეშ გათელოთ ხალხის ჯანმრთელობა და ხალხის ყოველდღიური ყოფა. არ შეიძლება ასე ვანიავებდეთ ჩვენს კულტურულ მემკიდრეობას,  ჩვენი წინაპრების დანატოვარს. ეს უნდა იყოს ჩვენი ფუნდამენტი, რაზეც ვაშენებთ და არა ის, რომ 2 გრამი ოქროსთვის ეს ყველაფერი გავყიდოთ, გავაჩანაგოთ“.
ადგილობრივი: „ბატონო ბიძინა, მოგიწოდებთ და ვალდებულად მიმაჩნიხართ შაბათს ამობრძანდეთ და შეხვდეთ ხალხს. თუ თქვენ არ ამობრძანდებით და ხალხს არ დაელაპარაკებით, ახლა ხომ მთავრობაში ხართ? მე, ჩემი ათი შვილით და მეუღლით, ორშაბათს მოვდივარ ფეხით თქვენთან და იქ ვისაუბროთ“.

[bookmark: _Toc513185778]ბ) „არემჯი გოლდის“ მორიგი სამიზნე - ოქროს მოპოვებით სამუშაოებს, სავარაუდოდ, კიდევ ერთი უნიკალური სამონასტრო კომპლექსი შეეწირება („კურიერი“)
21-საათიან „კურიერში“ გასულ სიუჟეტში ითქვა, რომ ოქროს მოპოვებით სამუშაოებს, სავარაუდოდ, ფიტარეთში ახლახანს აღმოჩენილი უნიკალური სამონასტრო კომპლექსი შეეწირება. ნაეკლესიარს უკვე აქვს კულტურული მემკვიდრეობის ძეგლის სტატუსი, თუმცა სპეციალისტებს ჯერ არც მისი აგების ზუსტი დრო და არც სხვა დეტალები დაუდგენიათ. კომპლექსამდე მისვლა თითქმის შეუძლებელია. ნებისმიერ დაინტერესებულ ადამიანს, კომპანია „არემჯი გოლდის“ კეთილი ნება სჭირდება, რომ ძეგლის სანახავად ტერიტორიაზე შესვლა შეძლოს. ძეგლი უკვე შეამოწმეს არქეოლოგებმა. ამ დროისთვის, მის უნიკალურობაზე მსჯელობა მხოლოდ ფოტოების მიხედვით შეიძლება. გიორგი გაგოშიძე ძეგლის გამოკვლევამდე სამუშოების შეჩერებას ითხოვს. როგორც ადგილობრივები ყვებიან, ნაეკლესიარები თავადაც ნახეს, აღმოჩენისას შენიშნეს ბოლნური ჯვარიც, თუმცა ექსპედიციიდან რამდენიმე დღეში იქ ბევრი რამ დაზიანებული დახვდათ, რის შესახებაც მათ სამართლადამცველებს აცნობეს. ტანძიაში დარწმუნებულები არიან, თუკი ტერიტორიაზე ღია კარიერები გაკეთდება, აფეთქებები ძეგლს საბოლოოდ გაანადგურებს. ახლად აღმოჩენილი სამონასტრო კომპლექსის გარდა, საფრთხეს „არემჯი გოლდის“ მიერ დაგეგმილი სამუშაოები, კიდევ ორ კულტურული მემკვიდრეობის ძეგლს უქმნის. ხულუტის ციხე და ფიტარეთის მონასტერი სავარაუდოდ, აფეთქებებისგან გამოწვეულ ბიძგებს ვეღარ გაუძლებს. ახლახანს აღმოჩენილი ნაეკლესიარის ნახვა დმანისის გადარჩენის ფონდისა და საყდრისის კომიტეტის წევრებმა დღეს ვერ შეძლეს. ისინი ტერიტორიაზე კომპანია „არემჯი გოლდის“ წარმომადგენლებმა არ შეუშვეს. კულტურული მემკვიდრეობის ეროვნულ სააგენტოში აცხადებენ, რომ ძეგლი კომპანიის ტერიტორიაზე არ არის, თუმცა დარწმუნებულები არიან, რომ ისინი ნაეკლესიარის გადასარჩენად სამმხრივი ხელშეკრულების მიხევდით იზრუნებენ. ეს ხელშეკრულება კულტურის სამინისტროს, საპატრიარქოსა და „არემჯი გოლდს“ შორის არის გაფორმებული. შეასრულებს თუ არა „არემჯი გოლდი“ ხელშრკრულებებით ნაკისრ ვალდებულებებს და იღებს თუ არა ფინანსურ პასუხისმგებლობას ახლად აღმოჩენილი კულტურული მმკვიდერეობის ძეგლისთვის საჭირო ყველა სამუშოზე, ჯერ უცნობია.
ნიკოლოზ ვაჩეიშვილი: „ხვალ და ზეგ, შეიძლება ეს მთა მთლიანად შეეწიროს მოპოვებით სამუშაოებს. ეს მიდამო მთლიანად არის მნიშვნელოვანი ისტორიული არეალი, სადაც ყოველ მოგზაურობაზე, მცირე ექსპედიციაშიც კი მოსალოდნელია რაღაცის აღმოჩენა. ეს ერთ-ერთი იმათგანია, რომელიც აქ გამოჩნდა, მნიშვნელოვანია, ძეგლის სტატუსი მინიჭებული აქვს უკვე. აქ არის ბევრი არტეფაქტი, მიწის ზედაძეგლი, სამეურნეო ცხოვრების ბევრი მაჩვენებელი“.
გიორგი გაგოშიძე: „ეს არის პატარა ეკლესია, მე-8, მე-9 საუკუნის, რომელსაც სავარაუდოდ, მე-13 საუკუნეში დაემატა კარიბჭე. ამ ეკლესიის კედლებში არის მოთავსებული მე-6, მე-7 საუკუნეების სტელათა ფრაგმენტები. მძიმე დღეშია, ძალიან ბევრი ნაპრალები აქვს, კამარა ჩამონგრეულია, რა საკვირველია, ბიძგებისგან აუცილებლად დაზიანდება“.
ადგილობრივი: „არემჯის“ სამუშოებს შეეწირა ის ეკლესია, რეალურად არ ვიცით, იქ რა იყო, რომელი საუკუნის ეკლესია იყო, უბრალოდ ვნახეთ, რომ ნაეკლესიარი იყო, ბოლნური ჯვარი იყო გამოსახული, მეორე ასვლაზე იქ ყველაფერი გადანგრეული იყო. მაგათ უწერიათ დასკვნაში, რომ მიმდებარე ტერიტორიაზე არ შეიძლება არანაირი მძიმე სამუშოების ჩატარება“.
გიორგი ვაშაძე: „ყველა ვდგავართ, ერიც, ბერიც, ახალგაზრდაც, ურფროსიც, ქალიც, კაციც, ყველა ერთად ვდგავართ იმისთვის, რომ შევაჩეროთ ეს ტოტალური კატასტროფა, რომელიც საქართველოში ხდება“.
ნინო ბურჭუკაძე: „ჩემს უკან არის აღმართული ეროვნული მნიშვნელობის კატეგორიის კულტურული მემკვიდრეობს ძეგლი, ხულუტის ციხე, რომელსაც დაცვითი ზონა აქვს 500 მეტრი. 450  მეტრშია შემოჭრილი „არემჯი“ და იქ აპირებს ე.წ. ინფრასტრუქტურის მოწყობას“.
დავით ლომიტაშვილი: „არანაირი საშიშროება არ ემუქრება, ხელშეკრულებით გათვალისწინებულია და ამას წინ ვერაფერი ვერ დაუდგება, რომ კომპანია ვალდებულია ჩაგვაყენოს საქმის კურსი, როგორი ოდენობის მუხტს გამოიყენებს რაღაც მადნის მოსაპოვებლად, ეს მუხტგები სადამდე გავრცელდება, რაც ნიშნავს იმას, რომ ჩვენ პირველადი ინფორმაცია იმასთან დაკავშირებით, მიაღწევს თუ არა ეს რყევა რომელიმე კონკრეტულ ძეგლამდე, ეს ჩვენ გვაქვს“.

[bookmark: _Toc513185779]სასამართლომ „გირჩის“ პრეზიდენტობის კანდიდატ ზურაბ ჯაფარიძეს 2-ათასლარიანი ჯარიმა, პოლიტიკური მოძრაობის დაკავებულ წევრებს კი 10-დღიანი ადმინისტრაციული პატიმრობა შეუფარდა
თბილისის საქალაქო სასამართლოს მოსამართლემ პოლიციელებისათვის წინააღმდეგობის გაწევისა და წვრილმანი ხულიგნობის ბრალდებით, „გირჩის“ პრეზიდენტობის კანდიდატ ზურაბ ჯაფარიძეს 2000-ლარიანი ჯარიმა დააკისრა, პოლიტიკური მოძრაობის კიდევ ორ წევრს - იაგო ხვიჩიასა და ვახო მეგრელიშვილს კი 10-10-დღიანი პატიმრობა შეუფარდა. გადაწყვეტილების მიღებამდე მოსამართლემ იმ პოლიციელების ჩვენება მოისმინა, რომლებსაც „გირჩის“ წევრების ქმედებით, საქმიანობის შესრულებაში ხელი შეეშალათ. ზურაბ ჯაფარიძე და მისი თანაგუნდელები სასამართლოს დღევანდელი გადაწყვეტილების გასაჩივრებას გეგმავენ. ბრალდებამ პროცესზე ვიდეოჩანაწერები წარადგინა და დაკითხა ის ექვსი პოლიციელი, რომლებსაც, მათივე თქმით, საქმიანობაში ხელი „გირჩის“ წევრებმა შეუშალეს. საქმე ეხება ერთი პირის დაკავებას, რომელსაც პოლიცია მათ ნარკომოხმარებას ედავებოდა და ცდილობდა ნარკოლოგიურ შემოწმებაზე გადაყვანა. ზურაბ ჯაფარიძე ამბობს, რომ ყველა ნარკომომხმარებელს, რომლის უფლებასაც სამართალდამცველები არღვევენ, მუდმივად დაიცავს. 
ბექა დოჭვირი: „ისინი ცდილობდნენ პოლიციის განყოფილებაში შესვლას და სიტყვიერ შეურაცხყოფას აყენებდნენ პოლიციელებს, შესაბამისად, ჩვენ განვახორციელეთ კანონით გათვალისწინებული ღონისძიებები და სამი ადამიანი გამოვავლინეთ ადმინისტრაციული სამართალდარღვევის ფაქტის ჩადენაზე. უნდა გავიგოთ ყველამ, რომ როდესაც პოლიცია მოქმედებს კანონის ფარგლებში და ასრულებს სამსახურეობრივ მოვალეობას, ყველა მოქალაქე ვალდებულია, დერმორჩილოს. კანონის წინაშე ყველა თანასწორნი ვართ და ჩვენ ამ პრინციპს მომავალშიც დავიცავთ“.
ზურაბ ჯაფარიძე: „თვითონ პოლიციამ მოიტანა ორი, საკმაოდ ვრცელი ვიდეოჩანაწერი და მაგის გარდა, კიდევ არსებობს ბევრი ლაივი, რომელიც ჩვენ გვქონდა გადშეარებული. ამ ჩანაწერებში არ აღმოჩნდა არც ერთი კონკრეტული პირდაპირი მტკიცებულება, რომელიც აჩვენებდა ან ჩემს ან ვახოს, ან იაგოს ბრალეულობას იმ 2 მუხლთან მიმართებაში, ეგეთი რამ იქ უბრალოდ არ იყო. ეს ორი ადამიანი სასამართლომ ჩასვა 10-10 დღით ადმინისტრაციულ პატიმრობაში 6 უსინდისო ადამიანის ჩვენების საფუძველზე. ესენი არიან 6 პოლიციელი. ვერ გაგვაჩერებენ, შეუძლებელია ჩვენი გაჩერება, შეუძლება უკურეაქცია იყოს, რომ ფიქრობენ, ესენიო თუ არ დავსტოპეთ, შეიძლება მოუხვნელში გადავიდნენო, მაგრამ მაინც გადავალთ... ადამიანები, რომლებიც არიან ნარკოტიკების მომხმარებელები, იმათ პოლიცია არ უნდა დასდევდეს და არ უნდა მიყავეს სადღაც მოსაფსმელად, წერტილი, მორჩა, საეთოდ არ გვაინტერესებს, რა ნარკოტიკზეა ლაპარაკი. ვიცავდით მოქალაქეს, რომლითაც ასფალტი მოწმინდა 6-მა სამოქალაქო ფორმაში ჩაცმულმა ადამიანმა. მაიდენტიფიცირებელი ნიშნებიც კი არ ქონდათ, გასაგებია, რომ ჩვენც გაღიზიანებულები ვიყავით და ისინიც გაღიზიანებულები იყვნენ და ძალიან უხეშდ მოგმართავდნენ და შეიძლება უცენზურო სიტყვების გამოყენება იყო, მაგრამ ამის იქით არაფერი არ ყოფილა“.
ნიკა ობოლაძე: „ჩვენ, მათ არ დავაკავებინეთ და ნარკოტიკი არ ჩავადებინეთ უდანაშაულო ადამიანისთვის და მათ ეს ბრძოლა, „გირჩის“ თავისუფლებისთვის ბრძოლა, ის, რომ ჩვენ ვიბრძვით ნარკოპოლიტიკის ლიბერალიზაციისთვის, საბჭოთა პოლიციის სისტემას გაეჩხირა ყელში, ამიტომ მათ გადაწყვიტეს, რომ დაგვაშინონ დაკავებებით, მაგრამ არავის, არასდროს დაკავებებით თავისუფლებისთვის ბრძოლა არ მოუგია“.
გირჩის წევრი: „ერთი რამის გვჯერა ჩვენ „გირჩში“, რომ კანონი არ არის აპრიორი სიკეთე, ის კანონი აუცილებლად სამართლიანი უნდა იყოს და უსამართლო კანონთან შეწინააღმდეგება ყველა მოქალაქის ვალია. ზუსტად ის, რაც გააკეთეს გუშინ „გირჩის“ წევრებმა, როდესაც შეესწრნენ მოქალაქის დაკავების ფაქტს, ბრუტალურად დაკავების ფაქტს და შეეწინააღმდეგნენ სიტუაციას“.
გირჩის წევრი: „შეიძლება ცდილობენ, რომ „გირჩს“ რაღაცნაირად მიაკერონ შავი პიარია, იმიტომ, რომ ჩვენ გვსმენია, რომ რაღაც „გირჩი“ იცავს ე.წ. ბარიგებს, მათ ხელს აფარებს, ნარკობიზნესში რაღაც ინტერესები აქვს, მსაგვსი რაღაცები გვსმენია იმ ხალხისგან, ვინც წინააღმდეგნი არიან ნარკოლიბერალიზაციის“.

ქვეყნის წამყვანი ნარკოლოგები ნარკოპოლიტიკის რეფორმის გაჭიანურებასა და მის მიზანმიმართულ დისკრედიტაციაზე საუბრობენ. საგანგებო განცხადება საქართველოს წამყვანმა ნარკოლოგებმა მას შემდეგ გააკეთეს, რაც მათ მიერ მომზადებულ კანონპროექტზე შეტევა დაიწყო. სპეციალისტების აღშფოთება უცნობი ექიმ-ინფექციონისტის, გიორგი კანდელაკის განცხადებებს მოყვა. მან დეპუტატებთან შეხვედრაზე განაცხადა, რომ ნარკოლოგების მიერ მომზადებულ კანონპროექტში ხარვეზებია და მსგავსმა პრაქტიკამ ევროპის რამდენიმე ქვეყანაში ვერ იმუშავა. ექიმი-ინფექციონისტი, რომელსაც ქვეყნის წამყვანი ნარკოლოგები დაუპირისპირდნენ, კამერებთან არ ჩნდება, სატელეფონო საუბრისას კი გიორგი კანდელაკი მისი მისამართით გამოთქმულ პრეტენზიებს უსაფუძვლოს უწოდებს.
როგორც 20-საათიან „ქრონიკაში“ ითქვა, ქვეყნის მთავარი ნარკოლოგების მიერ მომზადებული პროექტი კანონის მაქსიმალურად ჰუმანურად ქცევასა და რეპრესიული მეთოდის შეცვლას ისახავს მიზნად, თუმცა ამ კანონპროექტს პარლამენტი, სავარაუდოდ, აღარ მიიღებს. რამდენიმე კვირის წინ უწყებათაშორისმა კომისიამ პარლამენტში სხვა პროექტი წარადგინა. სპეციალისტების შეფასებით, სამთავრობო პროექტი ხარვეზიანია, თუმცა ამ კანონპროექტის განხილვაც ჭიანურდება. როდის განიხილავენ პროექტს და როდის მიიღებენ ახალ კანონს დეპუტატები, უცნობია. პროექტი, რამდენიმე თვეა სხვადასხვა მიზეზით ჭიანურდება. საკითხის გატანა საკომიტეტო სხდომაზე 7 მაისს იგეგმებოდა, თუმცა, როგორც ირკვევა, პროცესი შესაძლოა ამჯერადაც გადაიდოს. რეფორმის დაჩქარების მომხრეა საქართველოს ჯანდაცვის მინისტრი. კანონპროექტის ნებისმიერი ფორმით მიღების შემთხვევაში, დავით სერგეენკოს თქმით, მიზანი ზიანის შემცირება უნდა იყოს.
ზურაბ სიხარულიძე: „არასწორია, ჩვენს ქვეყანაში ვაკეთებდეთ სხვა ქვეყნის წარმატებულ მაგალითზე ამ ქვეყნების დისკრედიტაციას მათი რეფორმებით. თვითონ ბატონ გიორგი კანდელაკსაც უნდა გავცეთ პასუხი, ვინაიდან ის თვლის, რომ ის სამეცნიერო ნაშრომი იყო“.
დათო სუბელიანი: „რეალურად, ეს ადამიანი აკეთებდა ციფრებით მანიპულირებას, ცხრილებით, გრაფიკებით მანიპულირებას, უბრალოდ იტყუებოდა. როგოროც მეცნიერი, რა თქმა უნდა, არის უკვე თავად დისკრედიტირებული. არავინ არ იცნობდა აქამდე, ახლა გაიცნეს, როგორც ასეთი მატყუარა მეცნიერი. სამწუხაროდ, მას არ ექნება კარგი მომავალი, როგორც მეცნიერს, როგორც ნარკოლოგს, როგორც ექსპერტს“.
გიორგი კანდელაკი: „ისინი იტყუებიან, ტყუიან მაგ ნაწილში. აბსოლუტურად არასწორი მსჯელობა აქვთ განვითარებული თავიანთ, რა ვიცი, სამეცნიერო ნაშრომს ვერ დავარქმევდი მაგათ ნაწერს. დეტალური პასუხი დაწერილი მაქვს ჩემს წერილში“.
დავით ოთანაძე: „ხელისუფლების მიერ შემოთავაზებული ფრაგმენტული ცვლილებები ჩვენთვის მიუღებელია, ვინაიდან ვთვლით, რომ რეალურ სიტუაციას ასეთი ცვლილებები ვერ შეცვლის. ნამდვილად არ ჩანს ნება იმისა, რომ აქ რაციონალური გადაწყვეტა მოხდეს პრობლემის მათი მხრიდან“.
ხათუნა თოდაძე: „წლებია ვსწავლობთ თუ რა ტიპის ნარკოპოლიტიკა და ნარკომიდგომები არის სხვადასხვა ქვეყნებში და გავაკეთეთ საქართველოს აზრით, ჩვენი აზრით, ყველაზე საუკეთესო პროექტი, რომელიც დამყარებულია მსოფლიოს საუკეთესო პრაქტიკაზე და სწორედ სამეცნიერო მონაცემებზე და მტკიცებულებებზე“.
აკაკი ზოიძე: „რჩება კვლავ შესათანხმებელი ძირითადი საკითხი, რაც ეხება დეკრიმინალიზაციას. უწყებათაშორისი კომისია უნდა ჩატარებულიყო 30-ში, მაგრამ ცნობილი პოლიტიკური მოვლენების გამო გადაიდო, პოლიტსაბჭო და ყრილობა იყო და შეკრება იყო უმრავლესობის და გვექნება ალბათ უახლოეს დღეებში უწყებათაშორისი კომისია და ამის შემდეგ, თუ მოესწრო 7-მდე მოესწრო, თუ არადა, მოგვიწევს კიდევ გადატანა, გადაწევა ვადის“.
დავით სერგეენკო: „ნარკოპოლიტიკა საჭიროებს გადახედვას, ოღონდ არა იმ სახით, რომელიც საზოგადოების ნაწილშია გავრცელებული. ნარკოპოლიტიკის გადახედვა ნიშნავს იმას, რომ შემცირდეს მიწოდება და შემცირდეს მოთხოვნა და ამით შემცირდეს ზიანი - მთელი დედააზრი ეს არის. უკვე იყო რამდენიმე ნაბიჯი, კონსტიტუციური სასამართლოს გადაწყვეტილებები მარიხუანასთან დაკავშირებით. მათ შორის ახლა მოგეხსენებათ, რომ ფინალურ სტადიაში არის ახალი კანონპროექტი, რომელიც იმედია, რომ იმ სახით გამოვა საზოგადოებაში და იმ სახით ამოქმედდება, რომ ეს მთავარი ამოცანა შეასრულოს - მიწოდების შემცირება და მოთხოვნის შემცირება“.

[bookmark: _Toc513185781]თბილისის მეტროპოლიტენის თანამშრომლების გაფიცვა გადავადდა („მაესტრო“)
„მაესტროს“ დღის მთავარ „ახალ ამბებში“ ითქვა, რომ, რამდენიმეკვირიანი პროტესტისა და 3 მაისს დაანონსებული გაფიცვის მიუხედავად, თბილისის მეტროპოლიტენის თანამშრომლებმა მუშაობა დღეს დილიდან ჩვეულ რეჟიმში განაგრძეს. ამის მიზეზი თბილისის საქალაქო სასამართლოს გადაწყვეტილება გახდა, რომლის საფუძველზეც გაფიცვა 30 დღით გადავადდა. თუ ამ დროის განმავლობაში თბილისის სატრანსპორტო კომპანიასა და მეტროს თანამშრომლებს შორის მოლაპარაკება ვერ შედგა, მემანქანეები კვლავ კონსტიტუციური უფლების გამოყენებასა და გაფიცვას გეგმავენ. მეტროს თანამშრომლები ხელფასების 45%-ით ზრდას ითხოვენ და ამბობენ, რომ მათი ანაზღაურება გაწეული შრომისა და სამუშაო პირობების ადეკვატური არ არის. პასუხად დედაქალაქის მერი განმარტავს, რომ მუნიციპალიტეტს ამ ეტაპზე ხელფასების მომატების საშუალება არ აქვს. ის, რომ თბილისში მეტრო არ გაჩერდებოდა, დედაქალაქის მერმა რამდენჯერმე თქვა. იგივეს ირწმუნებიან თბილისის სატრანსპორტო კომპანიაშიც. ამბობენ, რომ იმ რეზერვის ხარჯზე, რომელიც კომპანიას ჰყავს, მუნიციპალური ტრანსპორტი შეუფერხებლად იმუშავებს. მეტროპოლიტენის თანამშრომლების პროფესიულ გაერთიანებაში კი აცხადებენ, რომ ასეთი რეზერვი რეალურად არ არსებობს.
ნუგზარ გუგავა: „ისინი გვთავაზობენ მხოლოდ და მხოლოდ სამუშაო ჯგუფის შექმნას, კომისიას, რომელიც იმსჯელებს ამ საკითხთან დაკავშირებით, საიდან შეიძლება მოძიებული იყოს ეს თანხები, მაგრამ კონკრეტიკაზე არანაირი საფუძველი არ არის. ხალხს უკვე უნდა რაღაცა კონკრეტიკაზე საუბარი, პროცენტზე, ვადებზე და რაღაც იურიდიული საბუთი გაიცეს ამისი, რომ მხოლოდ ზეპირსიტყვიერ შეთანხმებაზე აღარ იყოს ხალხი დამოკიდებული“.
კახა კალაძე: „როდესაც ეკონომიკური მდგომარეობა იქნება გაუმჯობესებული, პირველი ვიქნები მე, ვინც ზოგადად დააყენებს საკითხს, რომ ხელფასების მატება უნდა იყოს, არა მხოლოდ მეტროს მემანქანეების მიმართ, არამედ, გვაქვს ჩვენ რიგი მიმართულებები, სადაც 2-ჯერ და 3-ჯერ ნაკლებ ხელფასებს იღებენ ადამიანები“.
რატი კაპანაძე: „ახლა, როდესაც საუბრობენ რეზერვზე, ეს არის ის ადამიანები, რომლებმაც თავიანთი ნებით, ზოგმა უკვე ჯანმრთელობის პრობლემების გამო, ზოგმა ასაკის გამო, მიატოვეს სამსახური. ეხლა დღეს სატრანსპორტო კომპანია საუბრობს იმაზე, რომ ამ ადამიანებზე აკეთებს აქცენტს, უნდათ, რომ ეს ადამიანები 1 თვეში მოიყვანონ და ჩაანაცვლონ ჩვენით, რაც არის პირდაპირი ჩვენი და თითოეული მოქალაქის სიცოცხლეზე და უსაფრთხო გადაადგილებაზე ძალიან დიდი რისკის შემცველი“.

[bookmark: _Toc513185782]„ნაციონალური მოძრაობის“ წევრები შსს-სგან მოითხოვენ ციხისძირში მომხდარი ინციდენტისა და საკრებულოს წევრების ცემის ფაქტის გამოძიებას
როგორც 18-საათიან „კურიერში“ ითქვა, ბათუმის საკრებულოს ფრაქცია „ერთიანი ნაციონალური მოძრაობის“ წევრები წარმომადგენლობით ორგანოს მოუწოდებენ, შსს-გან ოფიციალურად მოითხოვოს საკრებულოს წევრების ცემის ფაქტის გამოძიება. სიუჟეტში ითქვა, რომ საუბარია, რამდენიმე დღის წინ ციხისძირში მომხდარ ინციდენტზე. მაშინ ბიძინა ივანიშვილისთვის მორიგი ხე გადაჰქონდათ, რასაც „ნაციონალური მოძრაობის“ წევრები აპროტესტებდნენ, მათ კი „ქართული ოცნების“ წარმომადგენლები დახვდნენ და ფიზიკურად გაუსწორდნენ. 
მირდატ ქამადაძე: „მოვუწოდებთ შსს-ს, რომ დაუყონებლივ გამოიძიოს ეს ფაქტი და უმკაცრესად დაისაჯოს ყველა ის ადამიანი, ვინც იძალადა საკრებულოს დეპუტატებზე. არ აქვს მნიშვნელობა, რომელი პარტიის წარმომადგენელია ესა თუ ის ადამიანი, ერთხელ და სამუდამოდ ამ ქვეყანაში ფიზიკური ძალადობა უნდა დასრულდეს“.

[bookmark: _Toc513185783]ზვიად რატიანი პროკურატურას პოლიციელების მფარველობაში ადანაშაულებს და აცხადებს, რომ მის საქმეს შეგნებულად არ იძიებენ
როგორც 18-საათიან „კურიერში“ ითქვა, ზვიად რატიანის უფლებებს „ადამიანის უფლებების სწავლებისა და მონიტორინგის ცენტრის“ იურისტები იცავენ. ადვოკატები პროკურატურის მოუწოდებენ, რომ პოეტის მიმართ განხორციელებული ფიზიკური ანგარიშსწორების გამო, გამოძიება ობიექტურად ჩატარდეს და დანაშაულის კვალიფიცირება მოხდეს. ამასთან, ზვიად რატიანი დაზარალებულის სტატუსის მინიჭებასა და გამოძიების წარმართვას დამამცირებელი და არაადამიანური მოპყრობის მუხლით ითხოვს. საქმე 2017 წლის ბოლოს, ზვიად რატიანსა და პოლიციელებს შორის მომხდარ დაპირისპირებას ეხება.
ზვიად რატიანი: „ჩაიდინეს დანაშაული და უნდა დაისაჯონ. შინაგანად მე მართლა არ მაქვს ის, რომ აი, რამდენიმე ტიპი სამსახურის გარეშე დარჩა და ოჯახი დაემშა. აბსოლუტურად არ არის ეს ჩემთვის მიზანი. გაცილებით მეტი პრობლემები მაქვს და საქმეები და ამ ბოღმით ვერ გადავივსებ გულს და ტვინს, მაგრამ სამართლებრივად ხომ დანაშაულია? უნდა გამოიძიონ და დასაჯონ“.
სოფო ვერძეული: „უფლებამოსილების გადამეტების მუხლით ამ საქმის გამოძიება არის არასწორი, არც სამართლებრივად და არც საქმესთან დამოკიდებულების თვალსაზრისით, ჩვენ კანონმდებლობაში გვაქვს სპეციალური მუხლები, რომელიც სწორედ ასეთ შემთხვევებს არეგულირებს. ეს არის არაადამიანური და დამამაცირებელი მოპყრობის მუხლი, მაგალითად, რომელიც არსებობს კანონმდებლობაში. მაგალითად, უფლებამოსილების გადამეტების მუხლი ყურადღბის მიღმა ტოვებს მთელ რიგ ფაქტორებს, რომელიც ამ საქმეში ფიგურირებს, მათ შორის იმ დამამცირებელ დამოკიდებულებას, მიმართვას, მძიმე ფიზიკურ და სულიერი ტანჯვას, რომელიც დაკავებულმა მიიღო ამ პერიოდის განმავლობაში. ამიტომ ჩვენი ერთ-ერთი მთავარი მოითხოვნაა, საქმეზე დაუყოვნებლივ კვალიფიკაციის შეცვლა“.

[bookmark: _Toc513185784]საქართველოს ფინანსთა მინისტრი აზიის განვითარების ბანკის მმართველთა საბჭოს 51-ე წლიურ შეხვედრაში მონაწილეობს
ვიზიტის ფარგლებში მამუკა ბახტაძემ, რამდენიმე ორმხრივი შეხვედრა უკვე გამართა. მათ შორის, აზიის განვითარების ბანკის პრეზიდენტთან, ვიცეპრეზიდენტთან და ბანკის აღმასრულებელ დირექტორთან. როგორც ფინანსთა მინისტრმა აღნიშნა, შეხვედრაზე განიხილეს შესაძლებლობა, რომ ბანკმა საქართველოში პორტფელი გააფართოვოს. დღესვე, მამუკა ბახტაძე აზიის განვითარების ბანკის მმართველთა საბჭოსა და ცენტრალური აზიის რეგიონული ეკონომიკური თანამშრომლობის წლიურ შეხვედრას დაესწრო. გამოსვლისას საქართველოს ფინანსთა მინისტრმა აღნიშნა, რომ ცენტრალური აზიის რეგიონული ეკონომიკური თანამშრომლობის პროგრამაში ჩართვა საქართველოს, რეგიონის ტრანზიტულ და ლოგისტიკურ ჰაბად აქცევს.
მამუკა ბახტაძე: „ჩვენ განვიხილეთ შესაძლებლობა, რომ აზიიის განვითარების ბანკმა გააფართოვოს თავისი პორტფელი საქართველოში, რათა შევძლოთ უფრო მეტი ინფრასტრუქტურული პროექტის დაფინანსება. მისასალმებელია ის გარემოება, რომ აზიის განვითარების ბანკი მონაწილეობს ჩვენს სხვა რეფორმებში, როგორიც არის კაპიტალის ბაზრის განვითარების რეფორმა, საპენსიო რეფორმა და განათლების რეფორმა. შემდეგი 2 დღის განმავლობაში გვექნება მნიშვნელოვანი შეხვედრები ჩვენს პარტნიორ ორგანიზაციებთან. ვისაუბრებთ იმ რეფორმებზე, რომელიც უნდა გავატაროთ მცირე და საშუალო ბიზნესის მხარდასაჭერად“.
სკოტ დოუსონი: „ჩვენთვის დიდი პატივია აზიის განვითარების ბანკში საქართველოს ფინანსთა მინისტრის ხელმძღვანელობით, ფინანსთა სამინისტროს დელეგაციის ვიზიტი. პრეზიდენტ ნაკაოსთან და ბანკის სხვა მაღალი რანგის წარმომადგენლების შეხვედრის დროს, ქართულ მხარესთან გვქონდა ძალიან პროდუქტიული დისკუსია. ვფიქრობ, ჩვენი ურთიერთობები კიდევ უფრო გაღრმავდება საქართველოს მეტი განვითარების მიზნით“. 

[bookmark: _Toc513185785]საქართველოს თავდაცვის მინისტრის ვიზიტი ისრაელში
ისრაელში ვიზიტის ფარგლებში, საქართველოს თავდაცვის მინისტრი ისრაელის ეროვნული უსაფრთხოების საბჭოს მდივანს, მეირ შარბათს შეხვდა. დღესვე ცნობილი გახდა, რომ ახლო მომავალში ისრაელის თავდაცვის მინისტრი საქართველოს პირველი ოფიციალური ვიზიტითაც ეწვევა, ორი ქვეყნის თავდაცვის სამინისტროებს შორის კი ურთიერთთნამშრომლობის მემორანდუმი გაფორმდება.
ლევან იზორია: „შევხვდით უშიშროების საბჭოს მდივანს, რომელთან ერთადაც განვიხილეთ რეგიონში შექმნილი უსაფრთხოების გარემო, ხაზი გავუსვით მშვიდობისა და უსაფრთხოების უზრუნველყოფის მნიშვნელობას რეგიონში, განსაკუთრებით კი ჩვენს ქვეყნებს შორის თანამშრომლობა უსაფრთხოების სფეროში მაქსიმალურად უნდა გაძლიერდეს“.

[bookmark: _Toc513185786]„თბილისის ცის ქვეშ“ - ასე ჰქვია კულტურული და შემოქმედებითი ხელოვნების ახალ პლატფორმას, რომელსაც დედაქალაქის მერია ქმნის
პროექტის პრეზენტაცია ბოტანიკურ ბაღში გაიმართა, სადაც თბილისის მერმა კახა კალაძემ და მისმა მოადგილემ, სოფო ხუნწარიამ გაზაფხული-ზაფხულის სეზონზე დაგეგმილი კულტურული და სპორტული ღონისძიებების შესახებ ისაუბრეს. თბილისის მერიის ახალი ინიციატივის მიხედვით, დაინტერესებულ პირებს საშუალება ეძლევათ, საკუთარი იდეები ღია ცის ქვეშ განახორციელონ. აღნიშნული პლატფორმის ფარგლებში, ქალაქის ათივე რაიონში, სხვადასხვა ადგილებზე იგეგმება კონცერტების, საგანმანათლებლო ლექციების, გემოფენების, თეატრალური და ფოტოხელოვნების ფესტივალების ჩატარება. ღონისძიებებში აქტიურად ჩაერთვებიან კულტურის სფეროს წარმომადგენლებიც. სპორტული ღონისძიებების ძირითადი ადგილი ლისის ტბა იქნება, სადაც ჯანსაღი ცხოვრების პოპულარიზაციისთვის, გართობისა და სპორტული აქტოვობებისთვის შესაბამისი გარემო ყოველ შაბათს შეიქმნება. „თბილისის ცის ქვეშ“ ღონისძიებები ყოველკვირეულად, პარასკევიდან კვირის ჩათვლით გაიმართება. პროექტი მაისის მეორე ნახევრიდან დაიწყება და სექტემბრამდე გაგრძელდება. 
კახა კალაძე: „მინდა, ამ პროექტის ირგვლივ გავაერთიანოთ ხელოვნების, კულტურის წარმომადგენლები და დაწყებული მაისიდან, აგვისტოს ბოლომდე, შეიძლება კიდევ გაგრძელდეს, ყოველი კვირის პარასკევი-შაბათი-კვირა ქალაქში იქნება კონკრეტული ლოკაციები, ადგილები მოცემული, სადაც იქნება სხვადასხვა სახის ღონისძიება. ეს იქნება კონცერტები, მუსიკალური, თეატრალური წარმოდგენები და მგონია, რომ ამით ახალ სიცოცხლეს შემოვიტანთ ქალაქში. რაც მთავარია, ჩვენ არ ვიქნებით მხოლოდ და მხოლოდ ორიენტირებული ცენტრალურ რაიონებზე, ცენტრალურ ქუჩებზე, მთელი ქალაქის მასშტაბით, ათივე რაიონში იქნება კონკრეტული ლოკაციები, სადაც ეს კონცერტები და ეს პროექტი განხორციელდება“.
სოფო ხუნწარია: „ჩვენ უნდა ავითვისოთ თბილისის მასშტაბით სხვადასხვა ღია ლოკაცია ათივე რაიონში. სხვადასხვა სკვერებში, ბაღებში, პარკებში უნდა გაიმართოს სხვადასხვა ტიპის ღონისძიებები. „თბილისის ცის ქვეშ“, ეს არის ახალი პლატფორმა, რომლის ირგვლივაც უნდა გაერთიანდეს ძალიან ბევრი შემოქმედი ადამიანი, სხვადასხვა არტისტი, მუსიკოსი, რეჟისორი. მე ვთხოვ ყველას, რომ შემოგვიერთდეს, შემოიტანონ თავიანთი არაჩვეულებრივი, კრეატიული იდეები, იმიტომ, რომ მათ გარეშე ეს პროექტი ვერ განხორციელდება“.
ირაკლი გვილავა: „ლისის ტბაზე წარმოდგენილი იქნება კალათბურთი, ფეხბურთი, ფრენბურთი, სხვადასხვა პარასპორტის სახეობები, მარათონი და ა.შ. ასე რომ, საინტერესო იქნება. ყოველი ახალი ღონისძიება იქნება ბევრად უფრო განსხვავებული და ყოველ შაბათს ასევე პროექტის ფარგლებში ღონისძიება დასრულდება სხვადასხვა ჯგუფების კონცერტებით“.
ნინო ქათამაძე: „თუ ნამდვილად მოხერხდა და მოქალაქეების ჩართულობა იქნა იმ მასშტაბით, რა მასშტაბითაც საშუალებას იძლევა ეს პლატფორმა, ვფიქრობ, რომ გამოცოცხლდება ქალაქი კიდევ სხვა მხრივ. მე აუცილებლად, რაც ვიცი, რომ მივიღებ მონაწილეობას, როგოც შემსრულებელი და ვუგულშემატკივრებ ყველა პროექტს, რადგან მე მიყვარს ეს ქალაქი“.
ბესო ხაინდრავა: „ძალიან საინტერესოა ის, რომ ქალაქის მერიას აქვს ასეთი ინოვაციური მიდგომა ქალაქში კულტურის განვითარების მიმართულებებით. პოლიტიკა აშკარად იცვლება. ვერ ვიტყვი, რომ ადრე არ იყო პოლიტიკა კულტურის, თუმცა ინოვაციური მიდგომები აშკარად თვალნათელია“.

[bookmark: _Toc513185787]მთავარი პროკურორი ირაკლი შოთაძე „ცენტრ პოინტის“ დაზარალებულებს შეხვდა
21-საათიან „მოამბეში“ ითქვა, რომ მთავრი პროკურორისა და „ცენტრ პოინტის“ დაზარალებულების შეხვედრაზე იმ ხელშეკრულების პირობები განიხილეს, რომელიც კომპანია „m კვადრატსა“ და „ცენტრ პოინტს“ შორის გაფორმდა. ერთ-ერთი დაზარალებულის, ირმა თხელიძის განცხადებით, ვიდრე არ შესრულდება „ცენტრ პოინტსა“ და „m2“-ს შორის დადებული ხელშეკრულების წინაპირობები, საპროცესო გარიგებაზე საუბარი არ იქნება. „მოამბეში“ აღინიშნა, რომ კომპანია „m2 უძრავ ქონებასა“ და „ცენტრ-პოინტს“ შორის წინასწარი ხელშეკრულება გაფორმდა, რომლის თანახმად, თუ ექვსი თვის ვადაში „ცენტრ-პოინტი“ გარკვეულ წინაპირობებს შეასრულებს, „m2“ „ცენტრ-პოინტის“ დაუსრულებელ კომპლექსებში სამშენებლო სამუშაოების წარმოებას დაიწყებს და 3 წლის ვადაში დაასრულებს, რის შედეგადაც დაახლოებით 4 000 ოჯახი ბინებით 3 წლის განმავლობაში, ეტაპობრივად დაკმაყოფილდება.

[bookmark: _Toc513185788]ე.წ. გირგვლიანის შესწორებებ პარლამენტი პირველი მოსმენით განიხილავს
20-საათიან „ქრონიკაში“ ითქვა, რომ ე.წ. გირგვლიანის შესწორებებს პარლამენტი პირველი მოსმენით განიხილავს. ფრაქცია „ქართული ოცნების“ მიერ შემუშავებული და ინიცირებული პროექტი სახელმწიფო პოლიტიკური თანამდებობების პირის მართლმსაჯულების განხორციელებაში უკანონოდ ჩარევის შემთხვევაში სასჯელის გამკაცრებას ითვალისწინებს. მკაცრდება იმ პირთა სისხლისამართლებრივი პასუხისმგებლობაც, რომლებიც თანამდებობის პირის უკანონო ბრძანებას ან დავალებას უშუალოდ შეასრულებენ. გირგვლიანის შესწორებების მთავარი მიზანი სისტემური დანაშაულის პრევენციაა. 
ანრი ოხანაშვილი: „ჩვენ ასევე ხაზს ვუსვამთ უმაღლეს თანამდებობის პირთა განსაკუთრებულ პასუხისმგებლობას საზოგადოების წინაშე. იმ მძიმე გამოცდილების შემდეგ, რასაც ადგილი ჰქონდა ჩვენს უახლეს წარსულში, როდესაც ადგილი ჰქონდა ხელისუფლების მიერ მართულ სისტემურ დანაშაულს, კანონპროექტის მიზანია, შექმნას სამართლებრივი საფუძველი, რათა საფუძველშივე მოხდეს სახელმწიფო დანაშაულებრივი სისტემის წარმოშობის შეზღუდვა“.
ეკა ბესელია: „ძალიან კარგად მესმის პოლიტიკური განზრახვა, როდესაც ამ მთავარი ცვლილების არსი ის არის, რომ მაქსიმალურად მკაცრი იყოს მიდგომა, როდესაც საქმე ეხება სახელმწიფოს პოლიტიკურ თანამდებობის პირებს, საჯარო მოხელეებს, მაგრამ ჰუმანური და ლიბერალური იყოს ზოგადად სისხლის სამართლის პოლიტიკა ჩვენი“.

[bookmark: _Toc513185789]როგორ მოქმედებს „თამბაქოს კონტროლის შესახებ“ კანონი თეატრებზე („მოამბე“)
როგორც 18-საათიან „მოამბეში“ ითქვა, პირველ მაისს ამოქმედებული საკანონმდებლო ნორმების მიხედვით, სიგარეტის მოწევა სპექტაკლებშიც დაუშვებელია. იმისთვის, რომ რეგულაციამ ხელი არ შეუშალოს შემოქმედებით პროცესს, რეჟისორების ნაწილი კანონში დაზუსტების შეტანას ითხოვს. შესწორების აუცილებლობას ხედავს დეპუტატების ნაწილიც, თუმცა კოლეგების პოზიციას არ იზიარებენ ჯანდაცვის კომიტეტში. კანონის მიხედვით, სპეციალური ვიდეორგოლები უნდა დაემატოს იმ სატელევიზო პროდუქტსაც, სადაც მოწევის სცენები გვხვდება.
დიმა ღვთისიაშვილი: „ჩვენ გვაქვს ერთგავრი ცენზურა გრკვეული პიესების დადგმის“.
საბა ასლამაზიშვილი: „თეატრი არის ცოცხალი ხელოვნება და აბსურდულ პრობლემას ჰგავეს ეს ყველაფერი, ვიდრე რაღაც რეალურს“.
ნუკრი ქანთარია: „ადამიანი, რომელიც უნდა გაიყვანონ ჩამოსახრჩობად და ბოლო სიგარეტის მოწევის უფლება მისცეს, ეს არის სცენარში და ამ დროს ვითომ ეწევა, ხომ? და იკარგება ის ძირითადი შინაგანი მდგომარეობის გამომხატველი ნივთი“.  
აკაკი ზოიძე: „გასაგებია, რომ კულტურაშია შემოსული,  გასაგებია, რომ პრობლემა, მაგრამ კიდევ ერთხელ ვიმეორებ, რომ ეს სოციალურ მიმღებლობას სიგარეტისას ირიბად ხელს შეუწყობს, თუ ამას გავაკეთებთ, თუმცა ვისმჯელებთ ჩვენ კიდევ ერთხელ“. 

18-საათიან „კურიერში“ ითქვა, რომ დღეს საპარლამენტო უმცირესობა გამოვიდა ინიციატივით, დამატებითი ღირებულების გადამხდელთა ზღვარი 100 000-დან 200 000 ლარამდე გაიზარდოს. „ევროპული საქართველოს“ ლიდერის თქმით, ეს ბიზნესს სწრაფ განვითარებაში დაეხმარება. ბიზნესის წახალისების საკუთარი საკანონმდებლო პაკეტი აქვს ხელისუფლებასაც და ახლა დეპუტატებმა უნდ აგადაწყვიტონ, რომელ პაკეტს გაიტანენ სხდომაზე.
დავით ბაქრაძე: „ევროპულ საქართველოს“ აქვს კონკრეტული გეგმა, როგორ უნდა გაუქმდეს გადასახადები და ხელი შეეწყოს მცირე ბიზნესის განვითარებას. კარგია, რომ მთავრობამ გადმოდგა ნაბიჯი და ამ გეგმის ნაწილს ახორციელებს, მაგრამ ჩვენი გადმოსახედიდან რჩება მთელი რიგი მნიშვნელოვანი საკითხები. მაგალითად, აუცილებელია დღგ-ს გადახდის ზღვარის გაზრდა. აუცილებელია სიმბოლური გადასახადის, 1 პროცენტის ბოლომდე გაუქმებაც, რომ საგადასახადო სამსახურს აღარ ჰქონდეს ბერკეტი და მცირე ბიზნესის დაშინების საშუალება. ამიტომ, არის მთელი რიგი ინიციატივები, რომელიც არ არის გათვალისწინებული მთავრობის კანონპრეოქტში“.
პაატა კვიჟინაძე: „მთავრობამ შემოიტანა საგადასახადო კოდექსში ცვლილებები და „ევროპულმა საქართველომ“ და „ნაციონალურმა მოძრაობამაც“ შემოიტანეს ალტერნატიული კანონპროექტები, არა რომელიმე მუხლში, არამედ ალტერნატიული კანონპროექტები. ამის შემდეგ კომიტეტზე იქნა განხილული და კომიტეტზე კენჭისყრის შემდეგ გამოვლინდა  ის კანონპროექტი, რომელზეც კომიტეტი თვლიდა, რომ უნდა განხილულიყო პარლამენტში. პარლამენტარებმა უნდა გადაწყვიტონ, ეთანხმებიან თუ არა კომიტეტს, რომ ხვალ სესიაზე გავიდეს სამთავრობო დოკუმენტი საგადასახადო კოდექსთან დაკავშირებით“.

21-საათიან „კურიერში“ გასულ სიუჟეტში ითქვა, რომ რუსთავის მუნიციპალიტეტში სიცოცხლისათვის საშიში შენობების გარემონტებისთვის საჭირო თანხა არ არის გამოყოფილი. ჭყონდიდელის დასახლებაში, ჩეხოვის და კიდევ რამდენიმე ქუჩაზე მდებარე კორპუსები გამაგრებას საჭიროებს, თუმცა, მუნიციპალიტეტი სარემონტო სამუშაოებს დაპირების მიუხედავად არ ატარებს. აღინიშნა, რომ ჩეხოვის ქუჩაზე, სულ რვა ორსართულიანი კორპუსი დგას, სადაც 40-ზე მეტი ოჯახი ცხოვრობს. კორპუსები გამაგრებას საჭიროებს. ადგილობრივები ყვებიან, რომ ბოლო წლების განმავლობაში მხოლოდ ერთი შენობა გარემონტდა, ისიც პოლიტიკური ნიშნით, აღმოჩნდა, რომ აღნიშნულ კორპუსში „ქართული ოცნების“ წევრი ცხოვრობს და მისთვის დაფინანსება მოიძებნა, დანარჩენებში კი ცხოვრება დღემდე საშიშია. სიუჟეტში ხაზი გაესვა, რომ ადგილობრივი მუნიციპალიტეტი სიცოცხლისათვის საშიში შენობების გარემონტებაზე უარის ამბობს, თუმცა თანხა ჩინოვნიკებმა საკუთარი კაბინეტების შესაკეთებლად გამოძებნეს. სიუჟეტში აჩვენეს ქალბატონი, რომელიც ჟურნალისტის თქმით, რუსთავის მერის წარმომადგენლის მოვალეობის შემსრულებელია. აღინიშნა, რომ სწორედ მისი ადმინისტრაციული ერთეულის შენობის მოსაწყობად გამოიყო 160 000 ლარი ადგილობრივი ბიუჯეტიდან. კითხვაზე, რომელი უფრო პრიორიტეტულია, კაბინეტის რემონტი თუ ავარიული კორპუსი, მას პასუხის მოძებნა უჭირს. „კურიერმა“ გაარკვია, რომ რუსთავის მერიაში ჭყონდიდელის დასახლებასთან დაკავშირებით ტენდერი არ გამოცხადებულა და მოსახლეობის საჭიროებებისთვის თანხა საერთოდ არ გამოიყო. რუსთავის მერი, ირაკლი ტაბაღუა ამბობს, რომ სამაგიეროდ დასახლებაში ახალი ადმინისტრაციული სერვისცენტრი ექნებათ
მოქალაქე: „საშიშია აქ ყოფნა, ჭერი შეიძლება ჩამოავრდეს თუ არ გააკეთე რემონტი. მივედი ამ წინებზე, დავწერე განცხადება, რომ გარედან კედელი ჩამოინგრა და წვიმა შემომდის და მიშველეთ რაღაცა, მაგრამ არავინ არ მოგვაქცია ყურადღება“.
მოქალაქე: „შვილს ვუშვებ სკოლაში შიშისფეთებით, ყოველ დილას ვაცილებ მე თვითონ, რომ ავაშორო ჩემს შვილს განსაცდელი, მაგრამ მეც მეშინია. ყველა გვპირდება, მოვალთ ამას გავაკეთებთ, იმას გავაკეთებთ და ხმა მოგვეცით, მაგრამ არავინ არ მოდის, ჩვენ არ გვცალია თქვენთვის, ასე იძახიან, თორემ აქ მომსვლელი ვინმე გინახიათ?!“.
მოქალაქე: „სადარბაზოები კატასტროფულ მდგომაროებაშია, ჭერი ჩამოშლილია, გარე ფასადი რას გავს, ქვეწარმავლებით არის სავსე, ზაფხულში კედლებიდანაც კი შემოდიან“.
მოქალაქე: „ახლა გვეუბნებიან, რომ ჯერ არ არის ნახაზშიო, ჯერ არ არის დამთავრებული საქმეო და არ ვიცი. ალბათ, 40 ოჯახამდე არის და ყველა ესეთ მდგომარეობაშია. ამ სახლებში ცხოვრება საშიშია“.
დავით კირკიტაძე: „ყოველდღიურად საფრთხე ექმნება მათ სიცოცხლეს, რადგან ეს სახლები ამორიტზირებულია და საწრაფოდ საჭიროებს დახმარებას. რას ვხდევათ დღეს რუსთავი მერიის მხრიდან? „ქართული ოცნების“ წარმომადგენლები ნაცვლად იმისა, რომ მოვიდნენ, ეს სახლები შეაკეთონ და მოსახლეობას მოუხსნან უდიდესი პრობლება, გადაწყვიტეს, რომ 160 000 ლარი დახარჯონ კაბინეტების მოწყობაში, იმ კაბინეტებისა, რომლებშიც ძირითადად მათი ნათესავები და ახლობები მუშობენ“.
რუსთავის მერის წარმომადგენლის მოვალეობის შემსრულებელი: „შენობა, რომ სჭირდება ადმინისტრაციულ ერთეულს და ადრე მუნიციპალიტეტი ერქვა, ამაში თქვენც დამეთანხმეთ.
ჟურნალისტი: აუცილებლად გეთანხმებით, მაგრამ ბინები, რომ სჭირდებათ ადამიანებს ნორმალური ჭრით თავზე?!
რუსთავის მერის წარმომადგენლის მოვალეობის შემსრულებელი: მაგაზეც მუშობენ პარალელურ რეჟიმში.
ჟურნალისტი: გამოყოფილია თანხები?
რუსთავის მერის წარმომადგენლის მოვალეობის შემსრულებელი: პარალელურ რეჟიმში მიდის მუშაობა.
ჟურნალისტი: გამოყოფილია თანხები?
რუსთავის მერის წარმომადგენლის მოვალეობის შემსრულებელი: ძალიან გთხოვთ, არ გინდათ ერთი და იგივე შეკითხვების ესე ტრიალ-ბზრიალი. გეუბნებით, რომ პარალელურ რეჟიმშიც მიდის ამაზე მუშობა-თქო.
ჟურნალისტი: ტენდერი გამოცხადებულია ჭყონდიდელის დასახლებაში ბინების გამაგრებაზე? ტენდერი გამოცხადებულია და თანხები გამოყოფილია?
რუსთავის მერის წარმომადგენლის მოვალეობის შემსრულებელი: შესაბამის სამსახურთან მიბრძანდით და გეტყვიან.
ჟურნალისტი: თქვენ ხომ ადგილობრივი...
რუსთავის მერის წარმომადგენლის მოვალეობის შემსრულებელი: შესაბამის სამსახურს უფრო ძირფესვიანად აქვს შესწავლილი...
ჟურნალისტი: თქვენ არ ხართ შესაბამისი სამსახური?
რუსთავის მერის წარმომადგენლის მოვალეობის შემსრულებელი: ამ წუთში არასწორ ადრესატთან მოხვედით... ძალიან გთხოვთ... გიპასუხეთ, შესაბამის რეჟიმში ვმუშობთ ამასთან დაკავშირებით, ერთიანობაში ვმუშობთ-თქო“.
ირაკლი ტაბაღუა: „ჭყონდიდელის დასახლება იქნება პირველი დასახლება, სადაც გაჩნდება ეს სერვისცენტრი. ძალიან ბევრი მოსახლეობა ცხოვრობს და ბევრი სახლი არსებობს, როგორც კერძო ბინები, მრავალსართულიანი ბინები და ის ორსართულიანები, რაც თქვენ ახსენეთ, მაგრამ ამასთან კავშირში არანაირად არ არის და ის 160 000 რასაც ახსენებთ, არანაირ კავშირში არ მოვა და ვერ აღმოფხვრის იმ პრობლემას, თქვენ რაც დააყენეთ“.

მულტიმედია განათლების ცენტრში, საქართველოში ევროკავშირის მისიის ორგანიზებით, პრესის თავისუფლების მსოფლიო დღისადმი მიძღვნილ ღონისძიება გაიმართა. მას მედიისა და დიპლომატიური კორპუსის წარმომადგენლები დაესწრნენ. მედიაექსპერტებმა, ევროკავშირის ელჩმა საქართველოში და ჟურნალისტებმა მედიის თავისუფლების მნიშვნელობაზე ისაუბრეს. მენტორებმა გამოსვლისას ქართული მედიის გამოწვევებზეც გაამახვილეს ყურადღება. მთავარ პრობლემად რუსული პროპაგანდა, ასევე ზოგიერთი ქართული მედიასაშუალების სასამართლო დავები, ფინანსური კრიზისი და პოლიტიკური გავლენები დაასახელეს. ღონისძიებაზე ასევე გაიხსენეს მოვალეობის შესრულების დროს დაღუპული რეპორტიორები. 
იანოშ ჰერმანი: „დღეს ჩვენ აღვნიშნავთ პრესის თავისუფლების დღეს, რაც ყველგან მნიშვნელოვანია. იქ, სადაც პრესის თავისუფლებას საფრთხე ექმნება, მნიშვნელოვანია პრესის თავისუფლების შეზღუდვის მცდელობის წინააღმდეგ ბრძოლა. ხანდახან რთულია ფინანსური გარემოპირობების უზრუნველყოფა იმისთვის, რათა მედიამ თავისუფლად ფუნქციონირება შეძლოს, რადგან წინააღმდეგ შემთხვევაში დიდია დეზინფორმაციის ჰიბრიდული საფრთხეები. ნება მიბოძეთ აღვნიშნო ისიც, რომ ჩვენ საქართველოსთან ახლო ურთიერთობა გვაქვს, რომელიც ემსახურება პრესისა და მედიაპლურალიზმის უზრუნველყოფას. ვფქირობთ, რომ ძალიან დიდი პროგრესი გვაქვს, მაგრამ ჯერ კიდევ ბევრი რამაა გასაკეთებელი“. 
ერიკ ჰოგი: „დღეს ჩვენ შევიკრიბეთ მსოფლიო პრესის თავისუფლების დღის აღსანიშნავად. ამავე დროს გამოვაცხადეთ ევროკავშირის ჟურნალისტური კონკურსის შესახებ. კონკურსის მიზანია მომზადდეს ხარისხიანი, მიუკერძოებელი ჟურნალისტური ნამუშევრები, რომლებიც ეხება კონფლიქტს, ამ შემთხვევაში საქართველოში არსებულ კონფლიქტს. კონკურსის საბოლოო ვადა შემოდგომასაა, ხოლო გამარჯვებული დეკემბერში დასახელდება“. 

კომუნიკაციების ეროვნულმა კომისიამ მედია წიგნიერების განვითარებისა და ხელშეწყობის მიზნით, საქართველოში ამერიკელი მედია ექსპერტი, პროფესორი მიჩ სემელი მოიწვია, რომელმაც დღეს ქართველი ჟურნალისტებისთვის მასტერკლასი ჩაატარა. დღესვე ცნობილი გახდა, რომ კომუნიკაციების ეროვნული კომისია მედია წიგნიერების განვითარებისთვის უახლოეს მომავალში მედია აკადემიას დააფუძნებს, რომლის მიზანი და ამოცანა ქვეყანაში მედია წიგნიერებისა და ცნობიერების დონის ამაღლებაა. კომისია მედია წიგნიერების განვითარებას 4 ძირითადი მიმართულებით გეგმავს: პირველი კომპონენტი, რომელიც მედია წიგნიერების პროექტის ფარგლებში ამუშავდება, იქნება 3-6-თვიანი კურსი მედია მენეჯერებისთვის, პროდიუსერებისა და ჟურნალისტებისთვის. მეორე კომპონენტი არის მედია კრიტიკის განვითარება. მესამე მნიშვნელოვანი კომპონენტი არის თავად მომხმარებლების ცოდნის ამაღლება, რათა მათ შეძლონ ნამდვილი და ცრუ ამბების, ასევე, ხარისხიანი და უხარისხო პროდუქტის გარჩევა. მეოთხე კომპონენტი არის მედიალაბის შექმნა, რომელიც ხელს შეუწყობს ციფრულ მედიაში სტარტაპების მხარდაჭერასა და დაფინანსებას.
კახა ბექაური: „უახლოეს პერიოდში კომისია დააფუძნებს მედია აკადემიას, სადაც იქნება სწავლება, როგორც დამწყები, ასევე მოქმედი ჟურნალისტებისთვის. კომისია გააკეთებს მედიაკრიტიკის პლატფორმას, სადაც ექნება მედიაკრიტიკოსებს, პროფესიონალებს ჯანსაღი კრიტიკის შესაძლებლობა. აპრობირებულ და წარმატებულ პროექტებს, როგორც ევროპაში ისევე ამერიკაში განვახორციელებთ იმ მიზნით, რომ აუმაღლდეთ ცნობიერება მოქალაქეებს. ისევ და ისევ იმისთვის, რომ კარგად და ადვილად გაარჩიონ მათ ხარისხიანი და უხარისხო პროდუქტი. კომისია ხელს შეუწყობთ სტარტაპებს, რომ განავითარონ მათ და მიიყვანონ იქამდე, რომ შემდგომ უკვე მათ მოიძიონ ან ინვესტორი ან რომელიმე მედიაკომპანიასთან ერთად უკვე განავითარონ საკუთარი პროექტი“.
მიჩ სემელი: „მედიაწიგნიერება საჭიროა არა მხოლოდ ჟურნალისტებისა და მედიაპროფესიონალებისთვის, არამედ თითოეული მოქალაქისთვის, იმისთვის, რომ ძალიან კარგი მედიამომხმარებლები იყვნენ. რაც შეეხება ე.წ. ფეიქნიუსებს, ეს პრობლემა ძალიან დიდი ხანია დგას. ტრენინგის დროს მაგალითები განვიხილეთ, რომლებიც 300 წლისაა, ბოლო პერიოდიდან აშშ-ის საპრეზიდენტო არჩევნებში რუსეთის ფაქტორი შეიძლება გავიხსენოთ. მთელს მსოფლიოში საჭიროა, რომ პროფესიონალები და მომხმარებლები განვანათლოთ, რომ კვალიფიციური, განათლებული მედიის მომხმარებლები იყვნენ და მათ ფეიქნიუსებთან ბრძოლა შეძლონ“.
ირაკლი აბსანაძე: „ისეთ ქვეყანაში, რომელსაც პირდაპირი დაპირისპირება აქვს, ომი აქვს ფაქტობრივად მეზობელ ქვეყანასთან, რა თქმა უნდა, ჩვენ ვართ მტრული პროპაგანდის სამიზნე, ამ შემთხვევაში, ძალიან კარგია, როცა ემპირიულ გზებს, ხერხებს გავეცნობით, როგორ შეიძლება, როგორც მედიაპროდუქტის შემქმნელებმა, ასევე მედიაპროდქუტის მომხმარებლებმა თავი ავარიდოთ ყალბ ახალ ამბავს“.
ირაკლი ჩიხლაძე: „თანამედროვე ტექნოლოგიების პირობებში ბუნებრივია, რთულია გაარჩიო დეზინფორმაცია რეალური ამბისგან და მე ვფიქრობ, მედიაწიგნიერების პროექტში ჩვენ გაცილებით უფრო მეტს შევძლებთ და მეტს გავაკეთებთ სამომავლოდ და გავარჩევთ იმ ინფორმაციას, რომელიც არის სასარგებლო მაყურებლისთვის და სწორი ინფორმაცია, კონკრეტული რაღაც ფეიქნიუსებისგან“.
თეონა გეგელია: „ვითარება იმ თვალსაზრისით, რომ შეიძლება ყალბი საინფორმაციო ველი გაიზარდოს არის დიდი, რისკი ამის, შესაბამისად, ამ ტიპის პროექტებთან და ინიციატივებთან ერთად ჩვენ საშუალება გვექნება, რომ რაღაცნაირად თავი დავიცვათ“.

[bookmark: _Toc513185794]„პირველ არხზე“ საქართველოში მცხოვრები ეთნიკური უმცირესობების წარმომადგენლებისთვის ახალი პროექტი იწყება
21-საათიან „მოამბეში“ ითქვა, რომ „მრვალფეროვანი საქართველო“, არის „პირველი არხის“ ახალი პროექტი, რომლის საშუალებითაც საქართველოს რეგიონებში მცხოვრები ეთნიკური უმცირესობების წარმომადგენლები ქვეყნის შიგნით და მის ფარგლებს გარეთ მიმდინარე მნიშვნელოვანი მოვლენების შესახებ ობიექტურ, ოპერატიულ და სანდო ინფორმაციას სომხურ და აზერბაიჯანულ ენებზე მიიღებენ. ინტერნეტრადიო-ტელევიზია ყოველღიურად 12 საათის განმავლობაში პირდაპირ ეთერში იმუშავებს. პროექტის პრეზენტაციას დღეს დიპლომატიური კორპუსისა და საერთაშორისო ორგანიზაციების წარმომადგენლები დაესწრნენ. პრეზენტაციის დასრულებისთანავე საზეიმოდ გაიჭრა წითელი ლენტი და ვებგვერდ 1TV.ge-ზე მაუწყებლობა სომხურ და აზერბაიჯანულენოვანმა „მოამბემ“ დაიწყო. საინფორმაციო  პროგრამის გარდა, ახალგაზრდა ჟურნალსიტთა ჯგუფი სოციალურ, ეკონომიკურ, კულტურულ და სპორტულ გადაცემებს მოამზადებს. ინტერნეტრაიდო-ტელევიზია იმოგზაურებს საქართველოს რეგიონებში და გააცნობს მაყურებელს დოკუმენტურ მასალებს ეთნიკური უმცირესობების წარმამოდგენელთა ცხოვრების შესახებ. პროექტი ქართული ენის პოპულარიზაციასაც შეუწყობს ხელს. „მრავალფეროვანი საქართველოს“ ფარგლებში ასევე შეიქმნა „საზოგადოებრივ მაუწყებელთან“ არსებული ეროვნული და რელიგიური  უმცირესობების საკონსულტაციო საბჭო.
რამილია ალიევა: „თამამად შემიძლია ვთქვა, რომ ამ პროექტს ანლოგი არ აქვს და რომ მალე „პირველი არხი“ მრავალფეროვნების გაშუქების კუთხით, მთელ ევროპაში გახდება პირველი“.
ემა ბაირამოვა: „დიდი ხანია ვემზადებოდით ამ პროქტისთვის, ძალიან კარგი რეზონანსი იყო და მე ძალიან სასიამოვნო განცდა მაქვს“.
ნანა აკოფიანი: „მაყურებელს შევთაზებთ სხვადასხვა შემეცნებით და გასართობ გადაცემებს. ასე რომ, მინდა მოვუწოდო ყველას, რომ გვიყურონ და გვისმინონ“.
ვასილ მაღლაფერიძე: „მრავალფეროვნება არის ჩვენი სიმდიდრე და არა ის, რისიც უნდა გვეშინოდეს. „ვეფხისტყაოსანშიც“ ამაზეა საუბარი, რომ „გვაქვს უთვალავი ფერითა“ და ამ უთვალავმა ფერმა არ უნდა შეგვაშინოს. ის რომ ბევრი კულტურული პლასტია საქართველოში, ეს არის ჩვენი ძალიან დიდი სიმდიდრე თუ ჩვენ ამას გონივრულად გამოვიყენებთ., ძალიან ძლიერები ვიქნებით და ფართოდ დავინახავთ ამ სამყაროს. პროექტი არის დიდი ხედვის პატარა ნაწილი“.
პასკალ მენიე: „ბედნიერი ვარ, რომ „პირველმა არხმა“ ასეთ არაჩვეულებრივ პროექტს ჩაუყარა საფუძველი. მიხარია, რომ პრეზენტაცია თავისუფალი პრესის დღეს შედგა. ეს კიდევ ერთხელ გაუსვამს ხაზს იმას, რომ ერთიანობა მრავალფეროვნებაშია. მე საქართველოს რეგიონებში ვიმყოფებოდი, სადაც მოსახლეობა თავს თბილისიდან მოწყვეტილად გრძნობს ენობრივი ბარიერის გამო, ახლა ისინი ინფორმაციას მათთვის გასაგებ ენებზე მიიღებენ“.
რუბენ სადოიანი: „პროექტი „მრავალფეროვანი საქართველო“ არის ძალიან საინტერესო და მნიშვნელოვანი წამოწყება. მინდა, პირველი არხის ინტერნეტ-რადიო ტელევიზიას წარმატებული ეთერი ვუსურვო. ძალიან მოხარული და ბედნიერი ვარ პროექტით „მრავალფეროვანი საქართველო“.
რუსუდან გოცირიძე: „საზოგადოებრივ მაუწყებელს“ მინდა მივულოცო, როგორც ეს პროექტი, ასევე მივულოცო ის ახალი ტალღა, რომელსაც ძალიან ვგრძნობთ მთელი საქართველო. განსაკუთრებით ის ადამიანები, ვისაც მრავალფეროვნებასთან დაკავშირებით ჩვენი ხედვები გვაქვს“.
გიორგი შარვაშიძე: „ძალიან საინტერესო პროექტია. კარგი გუნდია ახალგაზრდების, ვუსურვებ მათ წარმატებას“.

[bookmark: _Toc513185795]„საზოგადოებრივი მაუწყებლიდან“ ჟურნალისტ ეკა მიშველაძის გათავისუფლება სააპელაციო სასამართლომ უკანონოდ მიიჩნია და პირველი ინსტანციის გადაწყვეტილება ძალაში დატოვა
სააპელაციო სასამართლომ „საზოგადოებრივ მაუწყებელს“ 30 ათასი ლარის კომპენსაციის გადახდა დააკისრა და ჟურნალისტის სამსახურიდან გაშვება უკანონოდ მიიჩნია. „საზოგადოებრივი მაუწყებელი“ სააპელაციო ინსტანციის გადაწყვეტილების გასაჩივრებას უზენაეს სასამართლოში გეგმავს.
ეკატერინე ცისკარიძე: „საზოგადოებრივი მაუწყებლის“ სააპელაციო საჩივარი არ დაკმაყოფილდა, ასევე არ დაკმაყოფილდა ეკატერინე მიშველაძის სააპელაციო საჩივარი და უცვლელად დარჩა თბილისის საქალაქო საასამართლოს 2017 წლის 24 მარტის გადაწყვეტილება“.
ეკა მიშველაძე: „ეს არის ჩვენი, ჩემი და ყველა იმ ჟურნალისტის კიდევ ერთი გამარჯვება, რომელიც მთელი ამ წლების განმავლობაში უკანონოდ იქნა სამსახურიდან გაშვებული. სააპელაციო სასამართლოს გადაწყვეტილება ნიშნავს იმას, რომ მე „საზოგადოებრივი მაუწყებლიდან“ უკანონოდ გამათავისუფლეს“.
ნონა ქურდოვანიძე: „დღევანდელი გადაწყვეტილებით დასტურდება ის, რომ პირველმა ინსტანციამ სწორედ მიიღო გადაწყვეტილება ეკა მიშველაძის სამსახურიდან გათავისუფლების უაკნონოდ ცნობნის თაობაზე. ჩვენ დღეს დავამტკიცეთ სააპელაციო  სასამართლოშიც, რომ ეკა მიშველაძე სამსახურიდან მართლაც უკანონოდ გათავისუფლდა“.
დიმიტრი ხიზანიშვილი: „სასამართლომ დაამტკიცა, რომ დისკრიმინკაციას ადგილი არ ჰქონია და ამ ნაწილში უკვე პირველი ინსტაციის სასამართლოს გადწყვეტილება კანონიერ ძალაშია შესული. ეს იყო სარჩელის ერთადერთი საფუძველი და აქედან გამომდინარე არის სადავო და ბუნდოვანი, თუ რას ეფუძნება კომპენსაციის დაკისრების ნაწილში სასამართლოს დასაბუთება. ჩვენ ამ ნაწილში გავაგრძელებთ დავას“.

[bookmark: _Toc513185796]სააპელაციო სასამართლოში სანდრო გირგვლიანის საქმეზე მიხეილ სააკაშვილის ბრალდების ეპიზოდის განხილვა მიმდინარეობს
სანდრო გირგვლიანის საქმეზე მიხეილ სააკაშვილის ბრალდების ეპიზოდზე, სააპელაციო სასამართლოში შესავალი სიტყვა წარმოთქვა პროკურორმა. მისი განცხადებით, თანამდებობის არცერთ პირს, მათ შორის არც პრეზიდენტს აქვს უფლება, გვერდი აუაროს კონსტიტუციას და ჩაიდინოს დანაშაული. სააკაშვილს ბრალდება უფლებამოსილების გადამეტებით, სანდრო გირგვლიანის საქმეზე მსჯავრდებული 4 პირის წინასწარი შეცნობით შეწყალებას ედავება. ექსპრეზიდენტის ადვოკატის აზრით, სააპელასიო სასამართლომ საქალაქო სასამართლოს გამამტყუნებელი განაჩენი უნდა შეცვალოს.
დავით კაკოიშვილი: „არ იქნა წარმოდგენილი არგუმენტი დაცვის მხარის პოზიციის გასაბათილებლად, რომ ის მოწმეები, რომლებიც არიან ამ საქმეზე ანუ ნინო ბურჯანაძე, ირაკლი ოქრუაშვილი, სოზარ სუბარი, ზურაბ ნოღაიდელი და ა.შ. ყველანი არიან ამ საქმის შედეგით დაინტერესებულები“.
ირაკლი ნადარეიშვილი: „დღევანდელ დღეს ბრალდების მხარემ თავის შესავალ სიტყვაში აბსოლუტურად გააბათილა ის უსაფუძვლო არგუმენტები, რომლითაც ხელოვნურად ცდილობდა დაცვის მხარე ილუზია შეექმნა საზოგადოებისთვის და სააპელაციოსთვის იმისა, რომ თითქოს და ირღვეოდა ბრალდებულის უფლებები“.

[bookmark: _Toc513185797]სააპელაციო სასამართლომ თემურ ბასილია უდანაშაულოდ ცნო
სააპელაციო სასამართლომ თემურ ბასილია უდანაშაულოდ ცნო და უკანონო მსჯავრდების განაჩენი გააუქმა. საქართველოს ყოფილ ვიცეპრემიერსა და პრეზიდენტის ყოფილ თანაშემწეს თაღლითობასა და დოკუმენტის გაყალბებას ედავებოდნენ. მას 2008 წელს დაუსწრებლად მიესაჯა პატიმრობა. თემურ ბასილიას კანონით გათვალისწინებული პროცედურების გავლის შემდეგ, საშუალება ექნება თავისუფლად დაბრუნდეს საქართველოში.
თემურ ბასილია: „ჩემი დევნა დაიწყო მიხეილ სააკაშვილის პირადი დავალებით. ზურაბ ადეიშვილი იყო იმჟამინდელი პროკურორი, რომელიც ასრულებდა სააკაშვილის ამ დავალებას“.
გია ტაბლიაშვილი: „დღეს საბოლოოდ ძალიან მნიშვნელოვანი მოვლენა მოხდა. მოგეხსენებათ, იზეიმა სამართალმა და თბილისის სააპელაციო სასამართლოს სისხლის სამართლის პალატამ დაადგინა გამამართლებელი განაჩენი ბატონი თემურ ბასილიას მიმართ“.
არჩილ კაიკაციშვილი: „იქედან გამომდინარე, რომ სასამართლოს ამ გადაწყვეტილებით დადგენილია, რომ თემურ ბასილიას დაერღვა პატივი, ღირსება და საქმიანი რეპუტაცია, ჩვენ ვფიქრობთ, რომ ამ მიმართულებით შესაძლებელია საერთო სასამართლოებში დაიწყოს ახალი დავა“.
პროკურატურის წარმომადგენელი: „ახალი გამოძიების ფარგლებში ჩვენ მიერ, ახალი დეპარტამენტის მიერ იქნა მოძიებული ძალიან ბევრი ახალი მტკიცებულება, რომლის მიხედვითაც და რომელზე დაყრდნობითაც დადგინდა, რომ თემურ ბასილიას არ მიუძღვოდა ბრალი წარდგენილ ქმედებაში. ასევე, მოგახსენებთ, რომ დღევანდელ სასამართლო პროცესზე ბრალდების მხარის შუამდგომლობა და მტიცებულებები სრულად იქნა გაზიარებული სასამართლოს მიერ“.

[bookmark: _Toc513185798]მთავარი პროკურატურის შუამდგომლობით ერთი პოლიტპატიმარის საქმე გადაისინჯება, ერთი მსჯავრდებული კი გამართლდა
საქართველოს მთავარი პროკურატურის სამართალწარმოების პროცესში ჩადენილი დანაშაულის გამოძიების დეპარტამენტმა მორიგი შემაჯამებელი გადაწყვეტილებები მიიღო, რის საფუძველზეც პოლიტპატიმარ სიმონ წურიაშვილის საქმე გადაისინჯება, მასთან ერთად განაჩენის გადასინჯვის გადაწყვეტილება მოქალაქე კორნელი კუკულაძის მიმართაც იქნა მიღებული, ხოლო ერთი მსჯავრდებულის, გიორგი ონიანის მიმართ სასამართლომ პროკურატურის შუამდგომლობის საფუძველზე გამამართლებელი განაჩენი დაადგინა. 

[bookmark: _Toc513185799]ტერორისტული ორგანიზაციის წევრობასა და ხელშეწყობაში ბრალდებული პირების საქმის განხილვა გრძელდება თბილისის საქალაქო სასამართლოში 
ტერორისტული ორგანიზაციის წევრობასა და ხელშეწყობაში ბრალდებული პირების საქმის განხილვა თბილისის საქალაქო სასამართლოში ბრალდების მხარის მტკიცებულებების გამოკვლევით გაგრძელდა. დღეს 6 პირი დაიკითხა, მათ შორის 4 სპეცრაზმელი, რომლებიც ბერი გაბრიელ სალოსის ქუჩაზე ჩატარებულ სპეცოპერაციაში მონაწილეობდნენ და დაშავდნენ. კიდევ 2 მოწმემ კი მხარეებს მიაწოდა ინფორმაცია, თუ სად ცხოვრობდა ტერორისტული ორგანიზაციის წევრობისთვის ბრალდებული შოაიფ ბორზიევი ახმედ ჩატაევის საქართველოში დაბრუნებამდე.
იმედა ქარქაშაძე: „მოწმეებმა ჩემი დაცვის ქვეშ მყოფი ვერც ამოიცნეს, ვერც დაასახელეს მისი გადაადგილება. იყო ერთ-ერთი მოწმის ჩვენება, რომელმაც ეს პიროვნება, ჩემი დაცვის ქვეშ მყოფი, დაახასიათა საკმაოდ დადებითად“.
მარიამ კუბლაშვილი: „დაიკითხნენ პიროვნებები, რომლებმაც დღეს მიუთითეს მათი საცხოვრებელი ადგილები, მე გადავიტანდი ყურადღბას და ვიტყოდი, რომ ჩემთვის მნიშვნელოვანი მონაპოვარი დღეს იყო, ის არ ეხებოდა ჩემი დაცვის ქვეშ მყოფ რუსლან ალდამოვს, მაგრამ ეხებოდა თემირლან მაჩალიკაშვილს, სადაც ხაზგასმით, ერთმა მოწმემ დაადასტურა, რომ თემირლან მაჩალიკაშვილი არცერთ მოლაპარაკებაზე და კავშირში არ ყოფილა არცერთ საცხოვრებელ ბინასთან“.

[bookmark: _Toc513185800]ბუტა რობაქიძის საქმის განხილვა გრძელდება თბილისის საქალაქო სასამართლოში
ბუტა რობაქიძის საქმეზე, დღეს ბრალდების მხარემ მტკიცებულების სახით საქმეში არსებული ცეცხლსასროლი იარაღები და საბრძოლო მასალა წარადგინა, რომელიც შემთხვევის ღამეს ამოიღეს და რომელიც, ბრალდების ვერსიით, ამ საქმეზე ბრალდებულებმა მიიტანეს ადგილზე. გამოძიება შსს-ს 5 ყოფილ მაღალჩინოსანს უფლებამოსილების გადამეტებას ედავება. 
გურამ დონაძე: „ბრალდებამ მოიტანა 2004 წელს ამოღებული ხელყუმბარები და 2012 წელს ამოღებული ხელყუმბარები მტკიცებულებად, აუფეთქებელი ხელყუმბარები. თუ თემირლან მაჩალიკაშვილის შემთხვევაზე ხელყუმბარა ააფეთქეს და მაინც იქ არ აღმოჩნდა მისი არც დნმ და არც თითის ანაბეჭდი, ამ ხელყუმბარებს როგორ ჩაუტარდა მაშინ ექსპერტიზა და როგორ დადასტურდა, რომ ის საბრძოლო მგომარეობაშია და ვარგისია?! კვლავ დადასტურდა კიდევ ერთხელ, რომ ორმაგი სტანდარტის მსხვერპლი ვართ“.
გიორგი ოსაძე: „აღნიშნული ნივთიერი მტკიცებულებებით დასტურდება ნამდვილობა მათი და არის სწორედ ის ცეცხლსასროლი იარაღი და საბრძოლო მასალა, რომელიც მაშინდელი წარმოდგენილი ბრალდებულების მიერ იქნა შემთხვევის ადგილზე მიტანილი და შემდგომ უკვე ამოღებული თითქოს და შემთხვევის ადგილზე მყოფ პიროვნებებს ჰქონდათ“.

[bookmark: _Toc513185801]პირველკლასელთა ადგილების დეფიციტი („მოამბე“)
21-საათიან „მოამბეში“ გამოითქვა ვარაუდი, რომ პირველკლასელთა საყოველთაო ონლაინრეგისტრაცია, რომელიც 8 მაისს, დილის 9 საათზე დაიწყება, სავარაუდოდ, ტრადიციულად ხმაურის ფონზე ჩაივლის. განათლების სამინისტრომ თბილისში წელს პირველკლასელების მიღებაზე 18 ათასზე მეტი ადგილი გამოჰყო, თუმცა დაბადებული ბავშვების სტატისტიკის მიხედვით, რეალურად 15-ათასიან ნაკადს ელოდებიან. ამიტომ სამინისტროში ადგილების რაოდენობა პრობლემად არ მიაჩნიათ, მათ შორის არც დედაქალაქის მრავალრიცხოვან უბნებში, არგუმენტი კი ერთია, სკოლის მიღმა არცერთი ბავშვი არ დარჩება. თუმცა, როგორც სიუჟეტში ითქვა, უკვე ცხადია, რომ ასეულობით მშობელს შვილების საცხოვრებელი ადგილიდან მოშორებით სკოლებში ტარება მოუწევთ. 
სიუჟეტში აღინიშნა, რომ სკოლებში პირველკლასელთა რეგისტრაცია 3 ეტაპად ხორციელდება: პირველ რიგში იმ კატეგორიის ბავშვები ირიცხებიან, რომლის დედმამიშვილებიც იმავე სკოლაში სწავლობენ, ან ისინი, რომლის მშობლებიც სკოლის თანამშრომლები არიან, ან ბავშვები, თუ ერთი ოჯახიდან 2 ან მეტი ერთდროულად შედის პირველ კლასში. მეორე ეტაპი ონლაინ საყოველთაო რეგისტრაციაა. მესამე ეტაპი კი ამ რეგისტრაციის მიღმა დარჩენილი ბავშვების იმ სკოლებში  გადანაწილებაა, რომლებსაც თავისუფალია ადგილები დარჩათ.
მაია გრიგოლია: „ეს არის მხოლოდ 1-4 კლასების ცხრილი, რასაც ამ დაფაზე ხედავთ. დახლოებით 600 ბავშვით გაიზარდა ბოლო 3 წლის განმავლობაში სკოლაში მოსწავლეთა რაოდენობა“.
ეკატერინე ხუციშვილი: „ნამდვილად არ არის ეს პრობლემა, საკმარისი რაოდენობის სკოლებია თბილისში, ყველა რაიონში... შესაძლებელია განათლების სამინისტროსთან შეთანხმებით 25-ის ზემოთ გაიზარდოს მოსწავლთა რაოდენობა და მაქსიმალური რაოდენობა ამ შემთხვვაში არის 29“. 

[bookmark: _Toc513185802]მტკვარზე ტივის დემონტაჟს მფლობელები აპროტესტებენ
15-საათიან „კურიერში“ ითქვა, რომ სწორედ იმ წუთებში თბილისში, მარცხენა სანაპიროზე, მტკვარზე მცურავი ნაგებობის დემონტაჟი მიმდინარეობდა. სასტუმროსა და კაფის ტიპის ნაგებობის მფლობელები განმარტავენ, რომ მერიის ქმედება უკანონოა და მის უკან კონკრეტული, გავლენიანი პირების ინტერესები დგას. ისინი ამბობენ, რომ ყველა დოკუმენტაცია წესრიგში აქვთ, რაც მათ უფლებას აძლევს, იქ კონკრეტული ობიექტი ამუშაონ.
ნინო სოსელია (ადვოკატი): „ზედამხედველობის სამსახურმა არ გაითვალისწინა ის გარემოება, რომ სასამართლოში ამ წუთას მიმდინარეობს განხილვა უზრუნველყოფის საკითხის და სასამართლო მსჯელობს შეაჩეროს თუ არ შეაჩეროს სააღსრულებლო წარმოება. დღის ბოლომდე ზედამხედველობის სამსახურმა და აღსრულების ეროვნულმა ბიურომ გადაწყვიტეს, რომ არ დალოდებოდნენ სასმართლოს და აღსრულება მაინც დაეწყოთ. მიმდინარეობს დემონტაჟი მცურავი ობიექტის, რომელზეც რეაგირება საერთოდ არ გააჩნდა თბილისის ზედამხედველობის სამსახურს“.

[bookmark: _Toc513185803]ბათუმში ისტორიული სახლი დაანგრიეს
20-საათიან „ქრონიკაში“ გასულ სიუჟეტში ითქვა, რომ სახლი, რომელსაც შესაძლოა კულტურული მემკვიდრეობის ძეგლის სტატუსი მინიჭებოდა, დღეს ფაქტობრივად აღარ არსებობს. ბათუმში აბაშიძისა და ფალიაშვილის ქუჩების კვეთაზე მდებარე შენობა მესაკუთრეებმა საკუთარი ნებით დაანგრიეს. ისტორიულ სახლში 4 ოჯახი ცხოვრობდა. მეზობლების თქმით, სახლი საცხოვრებლად ბოლო რამდენიმე წელი უვარგისი იყო, იქ მცხოვრებლებს კი ყურადღებას არავინ აქცევდა. მეპატრონე, რომელმაც შენობის დანგრევის გადაწყვეტილება მიიღო, ბათუმის მერიის ზედამხედველობის სამსახურმა უნებართვო დემონტაჟისთვის უკვე დააჯარიმა. სახლი იმ ნაგებობების სიაში იყო, რომელსაც 2015 წელს კულტურული მემკვიდრეობის თვალსაზრისით ღირებული შენობების ინვენტარიზაციის შემდეგ, ძეგლის სტატუსი უნდა მინიჭებოდა, შესაბამისი თხოვნა სააგენტოში 1 წლის წინ შევიდა. ნახევრადდანგრეული სახლის ადგილას, სავარაუდოდ, მრავალსართულიანი კორპუსი აშენდება. კომპანია „ძმების სახლის“ დირექტორი „ქრონიკასთან“ სატელეფონო საუბარში განმარტავს, რომ დასრულებული პროექტი ჯერ არ არსებობს, თუმცა მოლაპარაკებები მომიჯნავე სახლების მფლობელებთანაც მიმდინარეობს. ამ საცხოვრებლების ფასადებზე ისტორიული მონუმენტებიც შეინიშნება. რა გადაწყვეტილებას მიიღებს კულტურული მემკვიდრეობის ეროვნული სააგენტო, ჯერ უცნობია. იმ შემთხვევაში თუ ნახევრადდანგრეულ სახლს კულტურული მემკვიდრეობის სტატუსი მიენიჭება, ობიექტზე ძეგლის დაცვის სამართლებრივი ღონისძიებები ამოქმედდება.
ადგილობრივი: „ნახატი მაგას არ ჰქონდა, ჩუქურთმა მაგას არ ჰქონდა, აბსოლუტურად არაფერი არ იყო. რა ძველი, ძველი იყო მართლაც ჭერი - ხავსები, მატლები და ჭიები დადიოდა. იმ კაცმა მადლი მოისხა, ხალხს დაეხმარა და ისიც გათავისუფლდა ამ სადარდელისგან და ესენიც გაათავისუფლა. არავინ არ იცოდა ეგ სტატუსი თუ ჰქონდა მინიჭებული. თუ ჰქონდა, ვინმეს ამდენი წლის განმავლობაში გამოევლო, მადლს მოისხამდა, ხალხი აღარ გადავიდოდა სხვაგან“.
სახლის მეპატრონე: „დასკვნა იმისა, რომ იყო ამორტიზირებული შენობა და ეგ არის. მისი სტატუსი ახლა გავიგე. არც ძეგლი იყო, არც კულტურულ მემკვიდრეობებში შედიოდა. არის ჩემი საკუთრება“.
სამშენებლო კომპანიის დირექტორი: „ჩვენ შემოგვთავაზა თვითონ, უკვე დემონტაჟი გაკეთებული იყო, პარალელურად მოლაპარაკებები გვაქვს გვერდით მეზობლებთან. მომიჯნავე სახლებზე, რომლებზეც სამომავლო დემონტაჟს ვფიქრობთ, ისინი ვიკითხე და იმათთან დაკავშირებით მითხრა, რომ არ არის არანაირი კულტურული მემკვიდრეობის ძეგლი, არანაირი სტატუსი და არც განიხილება არანაირად“.
ლაშა კომახიძე: „მერიის ზედამხედველობის სამსახურს ამ ფაქტზე გაკეთებული აქვს რეაგირება. დანგრევა გაკეთებულია მესაკუთრის მიერ და გაკეთებულია მერიის ნებართვის გარეშე. შესაბამისად, ზედამხედველობის სამსახურს ჩატარებული აქვს მოკვლევაც და ყველა შესაბამისი რეაგირებაც“.
მირზა ცეცხლაძე: „ინფორმაცია აჭარის კულტურული მემკივიდრეობის დაცვის სააგენტოს მიერ, მიწოდებულ იქნა ეროვნული სააგენტოსათვის. საკითხზე მიმდინარეობს გადაწყვეტილების პროცესი ანუ მიმდინარეობს შესწავლა და განხილვა“.

სწავლება წამყვანმა იტალიელმა პროფესორებმა, ლუჩიანო ტაველამ და მატეო მასპელომ ჩაატარეს. შეხვედრას სურსათის ეროვნული სააგენტოს მცენარეთა დაცვის დეპარტამენტის უფროსი, კომპანია „აგრი ჯორჯიას“ წარმომადგენლები და ფერმერები ესწრებოდნენ. ფაროსანას მონიტორინგის პროექტის ფარგლებში დაგეგმილია პრაქტიკული სამუშაოც.
ნიკა მესხი: „უშუალოდ სპეციალისტები ესწრებიან ამ სემინარს. ის სპეციალისტები, რომლებიც მონაწილეობას იღებენ აზიური ფაროსანას მონიტორინგის პროცესში და დღეს ეს იქნება მათი მხრიდან ნაჩვენები. ასევე, ჩვენც გავუზიარებთ ჩვენს გამოცდილებას და ჩვენს პრაქტიკაში როგორ ხდება მონიტორინგის პროცესი“.
ლუჩიანო ტაველა: „იტალიაში ვახორციელებთ აზიური ფაროსანას მონიტორინგის პროგრამას. ფერმერებს ვაწვდით საჭირო ინფორმაციას იმისათვის, რომ შეძლონ თავიანთი პლანტაციის კონტროლი. ზუსტად იგივე პროგრამის განხორციელებას ვიწყებთ საქართველოში იმისთვის, რომ შევძლოთ ფერმერებისთვის ინფორმაციის მიწოდება და აზიური ფაროსანას კონტროლი“.

[bookmark: _Toc513185805]ახალგაზრდა რეჟისორი ეროვნული კინოცენტრს უპირისპირდება
როგორც 18-საათიან „კურიერში“ ითქვა, ახალგაზრდა რეჟისორი რატი წითელაძე აცხადებს, რომ საერთაშორისოდ აღიარებულ მის პროექტს - „ცარიელი სახლი“, ეროვნული კინოცენტრი განგებ ბლოკავს და დაფინანსებას არ აძლევს. წითელაძის ბრალდებებს კინოცენტრში გამოეხმაურნენ. მათი თქმით, საექსპერტო კომისია დამოუკიდებლად ახორციელებს თავის საქმიანობას და სანამ კონკურსი არ დასრულდება, მათი მხრიდან კომენტარის გაკეთება, შესაძლოა, კომისიის წევრებზე ირიბ ზეწოლად ჩაითვალოს.
რატი წითელაძე: „ფილმი არის 12 წლის გოგოზე. პირველი კითხვა და ერთადერთი კითხვა ჰქონდათ მთავარ გმირზე, რომელიც მამაკაცი ეგონათ, რომელიც ორ აქტში მონაწილეობს. სახელიც კი არ იცოდნენ. ამის მერე გასაგები გახდა, თუ რა მიდგომა ჰქონდათ. მითხრეს, რომ თუ კანს მოეწონა, მაშინ იქ გააკეთეთ. მე მინდა, რომ ქართული ფილმი გადავიღო“.

